
రేవంత్‌ ఫ్యామిలీ 
స్కాంలు @  

రూ.50 వేల కోట్లు !
	 నేను చెప్పినవి తప్పని 

నిరూపిస్తే మళ్లీ  ప్రెస్‌మీట్‌ 
పెట్ట ను

	 రేవంత్‌ కుటుంబానికి 
బహిరంగంగా క్షమాపణ 
చెబుతా

	 మెడికోవర్‌, మాక్స్‌ బీఎన్‌ 
ఫార్మా లావాదేవీలపై 
విచారణ జరపాలి

	 దుంప శిరీషకు పలు 
కంపెనీలతో ఉన్న 
సంబంధాలేంటో తేల్చాలి

	 కుటుంబ వ్యాపారాలు, 
ఆస్తు ల వివరాలు కేంద్ర 
దర్యాప్తు  సంస్థలకు ఇస్తా

	 రేవంత్‌ కుటుంబం 
విచారణకు సిద్ధమా..?

	 బీఆర్ఎస్ నేత‌ మన్నె 
క్రిశాంక్ స‌వాల్‌

హామీలు ఏమయ్యాయి.. 

ఉద్యోగాలు 
ఎక్కడ?

	 నిరుద్యోగ భృతి, జాబ్‌ 
క్యాలెండర్‌ ఊసేలేదు

	 ప్రజలను మోసం చేసిన 
కాంగ్రెస్‌కు బుద్ధి 
చెప్పాలి

	 వర్ధన్నపేట మాజీ 
ఎమ్మెల్యే అరూరి రమేష్‌

2

3

రిపోర్ట‌ర్లు కావలెను..
వ‌రంగ‌ల్ జిల్లా లో ఉత్త‌ రం కాక‌తీయ దిన‌ప‌త్రిక‌లో ప‌నిచేసేందుకు మండ‌లాల వారీగా, నియోజ‌క‌వ‌ర్గా ల 
వారీగా ప‌నిచేసేందుకు రిపోర్ట‌ర్లు  కావ‌లెను.అనుభ‌వం ఉన్న వారికి ప్రాధాన్యం ఉంటుంది. కొత్త‌ వారికి 

సైతం అవ‌కాశం ఉంటుంది. రిపోర్టింగ్‌లో రాణించాల‌ని ఆస‌క్తి ఉండ‌ట‌మే ప్ర‌ధాన అర్హ‌త‌. తెలుగులో 
స్ప‌ష్టం గా రాయ‌గ‌ల‌గాలి. స‌మాజంపై, సామాజిక అంశాల‌పై అవ‌గాహ‌న క‌లిగి ఉండాలి.

ఆస‌క్తి ఉన్న వారు ఈ నెంబ‌ర్‌కు కాల్ చేయండి

7396604266
అరెల్లి కిర‌ణ్ గౌడ్‌, ఉత్త‌ రం కాక‌తీయ ఎడిట‌ర్‌

సంపన్నులే 
టార్గెట్‌

	 బొల్లా రం ఆయుధాల చోరీ వెనుక భారీ దోపిడీ స్కెచ్‌!
	బ్యాం కులు, నగల దుకాణాలను టార్గెట్ చేయాల‌నుకున్న ముఠా
	 మాజీ హవల్దా ర్‌ సహా 8 మంది అరెస్ట్‌
	 కోటే, మ్యాగజైన్‌ తాళాలు పగులగొట్టి  ఆయుధాల చోరీ
	 4 ఏకే-203 రైఫిళ్లు .. 6 పిస్టళ్లు .. 1,912 రౌండ్లు  స్వాధీనం
	 ఆయుధాలకు ముందే ధరలు నిర్ణయించిన ముఠా
	 ఉగ్రవాద సంబంధాలు లేవు.. భారీ ఆస్తి నేరాలే లక్ష్యం
	 మల్కాజ్‌గిరి పోలీస్‌ కమిషనర్‌ బి. సుమతి

కాక‌తీయ‌, మల్కాజ్‌గిరి : బొల్లా రం 
20వ బెటాలియన్‌ మద్రాస్‌ రెజిమెంట్‌ 
కోటే, మ్యాగజైన్‌ నుంచి భారీగా 
ఆయుధాలు, మందుగుండు సామగ్రి 
చోరీ చేసి వాటితో బ్యాంకులు, నగల 
దుకాణాలు, సంపన్నులను లక్ష్యంగా 
చేసుకుని దోపిడీలకు పాల్పడేందుకు 
కుట్ర పన్నిన ముఠాను  మల్కాజ్‌గిరి 
పోలీసులు ఛేదించారు. మాజీ హవల్దా -
ర్‌ సహా 8 మందిని అరెస్ట్‌ చేసి చోరీకి 
గురైన ఆయుధాలు, మందుగుండు 
సామగ్రిని స్ వాధీనం చేసుకున్నట్లు 
మల్కాజ్‌గిరి పోలీస్‌ కమిషనర్‌ బి.సు -
మతి తెలిపారు. నిందితులకు ఎలాంటి 
ఉగ్రవాద లేదా తీవ్రవాద సంబంధాలు 
గుర్తించలేదని, భారీ ఆస్తి నేరాలకు పా-
ల్పడటమే వారి ఉద్దేశంగా దర్యాప్తులో 
తేలిందన్నారు. ఆగస్టు  31న బొల్లా రం -

లోని 20వ బెటాలియన్‌ మద్రాస్‌ రెజి -
మెంట్‌లో కోటే, మ్యాగజైన్‌ తాళాలు 
పగులగొట్టి  ఉండటాన్ని  సిబ్బంది గు-
ర్తించారు. తనిఖీ చేయగా 4 ఏకే-203 
రైఫిళ్లు , 1 ఇన్సాస్‌ రైఫిల్‌, 6 9ఎంఎం 
పిస్టళ్లు , 1 6.35 బోర్‌ సివిల్‌ పిస్టల్‌, 
మ్యాగజైన్లు , బైనాక్యులర్లు , భారీగా 
తుపాకీ రౌండ్లు  కనిపించలేదు. దీంతో 
బొల్లా రం పోలీస్‌స్టేషన్‌లో క్రైమ్‌ నంబర్‌ 
207/2026 కింద కేసు నమోదు చేసి 
దర్యాప్తు  చేపట్టా రు. సెప్టెంబర్‌ 11న 
అందిన పక్కా సమాచారంతో మల్కా-
జ్‌గిరి పోలీసులు, తెలంగాణ పోలీసుల 
ఇతర విభాగాల సహకారంతో 
ప్రధాన నిందితుడు ఉప్పుతొల్ల మల్లేశ్‌ 
అలియాస్‌ రాజు అలియాస్‌ ఏ1ను 
అదుపులోకి

బ్యాలెట్‌తో ఎన్నికలకు 

సిద్ధ మా?
కాంగ్రెస్‌ 

సీఎంలారా.. 
రాజీనామా  
చేసి రండి

జ్ఞా నేశ్‌కుమార్‌కు, బీజేపీకి 
సంబంధమేంటి?
సీఈసీ స్వతంత్ర ప్రతిపత్తి 
కలిగిన వ్యవస్థ 
కేంద్ర హోంశాఖ సహాయ 
మంత్రి బండి  
సంజయ్‌కుమార్‌
ఎస్‌ఐఆర్‌, ఈవీఎంలపై 
కాంగ్రెస్‌ విమర్శలకు 
సవాల్‌

ఈవీఎంలతో గెలిచిన రాష్ట్రా ల్లో  మళ్లీ ఎన్నికలకు పోదాం
కాక‌తీయ‌,తెలంగాణ బ్యూరో : 
ఈవీఎంల వల్లే కాం గ్రెస్‌ కేరళ, 
తెలంగాణ, కర్ణా టక, హిమాచల్‌ప్ర-
దేశ్‌లో గెలిచిందని ఆ పార్టీ  నేతలు 
భావిస్తే.. ఆయా రాష్ట్రా ల ముఖ్యమం-
త్రులతో రాజీనామా చేయించి ప్రభు-
త్వాలను రద్దు  చేసి, బ్యాలెట్‌ పేపర్లతో 
మళ్లీ ఎన్నికలకు వెళ్లేందుకు సిద్ధమా 
అని కేంద్ర హోంశాఖ సహాయ మంత్రి 
బండి సంజయ్‌కుమార్‌ సవాల్‌ 
విసిరారు. పదేపదే ఈవీఎంలు, ఎస్‌ఐ-
ఆర్‌పై కాంగ్రెస్‌ నేతలు మాట్లా డుతు -
న్నారని, దమ్ముంటే తన సవాల్‌ను స్వీ-
కరించాలని అన్నారు. కేంద్ర ఎన్నికల 
సంఘం ప్రధాన కమిషనర్‌ జ్ఞా నేశ్‌కు-
మార్‌కు, బీజేపీకి సంబంధమేంటని 
ప్రశ్నించారు. ఆయన ఎన్డీఏ మంత్రి 
కాదని, ఎన్నికల సంఘం స్వతంత్ర 
ప్రతిపత్తి కలిగిన వ్యవస్థ అని స్పష్టం 
చేశారు. శుక్రవారం సాయంత్రం 

హైదరాబాద్‌లోని బీజేపీ రాష్ట్ర కార్యా -
లయంలో బీజేపీ నేతలు డాక్టర్‌ మనో-
హర్‌రెడ్డి, సంగప్ప, శ్రీవర్దన్‌రెడ్డితో 
కలిసి బండి సంజయ్‌ మీడియాతో 
మాట్లా డారు.
ఈవీఎంలపై ఆరోపణలైతే.. 
రాజీనామాలు చేయండి
ఈవీఎంలపై కాంగ్రెస్‌ పదేపదే అను -
మానాలు వ్యక్తం  చేస్తోందని బండి 
సంజయ్‌ అన్నారు. ఈవీఎంల వల్లే 
కాంగ్రెస్‌ అధికారంలోకి వచ్చిందని 
ఆ పార్టీ భావిస్తే.. కేరళ, తెలంగాణ, 
కర్ణా టక, హిమాచల్‌ప్రదేశ్‌ ముఖ్య-
మంత్రులు రాజీనామా  చేయాలని 
సవాల్‌ విసిరారు. ఆయా ప్రభుత్వాల-
ను రద్దు  చేసి బ్యాలెట్‌ పేపర్లతో మళ్లీ 
ఎన్నికలకు వెళ్దా మని, ఎవరు గెలు -
స్తారో చూద్దా మని వ్యాఖ్యానించారు. 
ఈవీఎంలపై

ఉపాధే ఉన్నత విద్యకు పరమార్థం
ప్రతి వర్సిటీలో ఇంక్యుబేషన్‌ 
సెంటర్‌ ఏర్పాటు
డిగ్రీతో పాటు  
నైపుణ్యం తప్పనిసరి
పరిశ్రమల అవసరాలకు  
అనుగుణంగా విద్యా విధానం
మంత్రి దుద్దిళ్ల  
శ్రీధర్‌ బాబు పిలుపు

కాకతీయ, తెలంగాణ బ్యూరో : ఉన్నత 
విద్యకు ఉపాధి కల్పించడమే పరమా -
ర్థం కావాలని రాష్ట్ర ఐటీ, పరిశ్రమల 
శాఖ మంత్రి దుద్దిళ్ల  శ్రీధర్‌ బా బు 
అన్నారు. విద్యార్థి  చేతిలో ఒకవైపు 
డిగ్రీ.. మరోవైపు  నైపుణ్యం  ఉండేలా 

విద్యా వ్యవస్థలో నూతన ప్రమాణా -
లు తీసుకురావాలని సూచించారు. 
తరగతి గదిలో నేర్చుకునే విద్యకు, పరి -
శ్రమల్లో  అవసరమయ్యే నైపుణ్యాలకు 
మధ్య ఉన్న వ్యత్యాసాన్ని పూర్తిగా తగ్గిం -
చాల్సిన అవసరం ఉందన్నారు. విద్యా -

ర్థుల్లో   ఆలోచనా  శక్తిని పెంచడంతో 
పాటు  వాస్తవ ప్రపంచ సమస్యలకు 
పరిష్కారాలు చూపించే సామర్థ్ యాన్ని 
పెంపొందించాలన్నారు. తెలంగాణ 
ఉన్నత విద్యామండలి 

జ్ఞానేశ్‌కుమార్‌ 
రాజీనామా 
చేయాలి!

	 ఎన్నికల సంఘం స్వతంత్రంగా వ్యవహరించాలి
	 ప్రజాస్వామ్య పరిరక్షణకు  

ఇండియా కూటమి పోరాటం
	 అక్టో బర్‌ 5న అంబేద్కర్‌ సెంటర్‌  

నుంచి కలెక్టరేట్‌ వరకు పాదయాత్ర
	 6 నుంచి 8 వరకు మండల, పట్ట ణ,  

డివిజన్‌ స్థా యిలో నిరసన తీర్మానాలు
	 ఓటుహక్కు, ప్రజాస్వామ్య  

పరిరక్షణకు ప్రజలంతా కదలిరావాలి
	 హనుమకొండ జిల్లా  ఇండియా కూటమి నాయకులు

కాక‌తీయ‌,హ‌న్మ‌కొండ:  

కేంద్ర ప్రభుత్వ కనుసన్నల్లో  నడుస్తూ ప్రజా-
స్వామ్య విలువలను కాలరాస్తున్నారని ఆరో-
పిస్తున్న కేంద్ర ఎన్నికల ప్రధాన అధికారి 
జ్ఞా నేశ్‌కుమార్‌ వెం టనే తన పదవికి 
రాజీనామా చేయాలని హనుమకొండ జిల్లా  
ఇండియా కూటమి నాయకులు డిమాండ్‌ 
చేశారు. ఎన్నికల సంఘం పక్షపాత వైఖరి 
వీడి స్వతంత్రంగా వ్యవహరించాలని 
కోరారు. పౌరుల

ఆటో కార్మికుల సంక్షేమానికి 

త్వరలో బోర్డు
‎ఆటో ఛార్జీని కిలోమీటర్‌కు  
రూ.14కు పెంచాం
‎2014 తర్వాత ఆటో డ్రైవర్ల  
సమస్యలను పట్ట ించుకోలేదు
ఉద్యమాలు చేసినా నాటి  
పాలకులు స్పందించలేదు
‎ప్రజల అజెండాతో పనిచేస్తు న్న  
ప్రజా ప్రభుత్వం 
డిప్యూటీ సీఎం భట్టి  విక్రమార్క
‎ప్రజా భవన్ లో ఆటో డ్రైవర్ల సంఘాల  
నాయకులకు ఆత్మీయ విందు

‎మానవీయ కోణంలో సమస్యల పరిష్కారం.. 
కాక‌తీయ‌,తెలంగాణ బ్యూరో: ‎ఆటో 
కార్మికులు, వారి కుటుంబాలకు ప్ర -
యోజనం చేకూరేలా రాష్ట్ర ప్రభుత్వం 
త్వరలో సంక్షేమ బోర్డును  ఏర్పాటు 
చేస్తుందని ఉప ముఖ్యమంత్రి భట్టి 
విక్రమార్క  తెలిపారు. ఆటో డ్రైవర్లు , 
రవాణా రంగ కార్మికులు ఎదుర్కొం-
టున్న న్యాయమైన సమస్యలన్నింటినీ 
మానవీయ కోణంలో పరిశీలించి పరి -
ష్కరిస్తామని స్పష్టం  చేశారు. ప్రజల 
అవసరాలనే అజెండాగా పెట్టు కుని ప్ర-
భుత్వం ముందుకు సాగుతోందన్నారు. 
‎ శనివారం రాత్రి ప్రజాభవన్‌లో హైదరా -
బాద్ నగర ఆటో డ్రైవర్ల సంఘాల జేఏసీ 
నాయకులకు ఉప ముఖ్యమంత్రి భట్టి 
విక్రమార్క ఆత్మీయ విందు ఇచ్చారు. 
రవాణా శాఖ మంత్రి పొన్నం ప్రభాకర్, 

ఎస్సీ  అభివృద్ధి  శాఖ మంత్రి అడ్లూ రి 
లక్ష్మణ్‌తో కలిసి ఆటో సంఘాల నాయ-
కులతో భోజనం చేశారు. అనంతరం 
జరిగిన సమావేశంలో భట్టి విక్రమార్క 
మాట్లా డారు. ఆటో డ్రైవర్ల సమస్యలను 
రవాణా శాఖ మంత్రి పొన్నం ప్రభాకర్ 
లోతుగా అధ్యయనం చేసి కేబినెట్‌ 
దృష్టికి తీసుకువచ్చారని   తెలిపారు. 
ఆటో ఛార్జీల పెంపుపై డ్రైవర్లు   చేసిన 
విజ్ఞప్తిని పరిశీలించిన ప్రభుత్వం.. 
కేబినెట్‌లో  చర్చించి కిలోమీటర్‌కు 
రూ.11గా ఉన్న  ఛార్జీని రూ.14కు 
పెంచుతూ జీఓ జారీ చేసిందన్నారు. 
2014లో ఉమ్మడి రాష్ట్రంలో కాంగ్రెస్ 
ప్రభుత్వం ఉన్న  సమయంలోనే ఆటో 
ఛార్జీని కిలోమీటర్‌కు రూ.11గా నిర్ణ-
యించిందని గుర్తుచేశారు. అనంతరం 

తెలంగాణ రాష్ట్రం ఏర్పడిన తర్వాత పదే-
ళ్లపాటు అధికారంలో ఉన్న పాలకులు 
ఆటో డ్రైవర్ల  సమస్యలను పట్టించుకో -
లేదని  విమర్శించారు. డ్రైవర్లు  అనేక 
ఉద్యమాలు చేసినప్పటికీ వారిని 
పిలిచి మాట్లా డటం, వారి సమస్యలను 
మానవీయ కోణంలో పరిశీలించడం 
జరగలేదన్నారు.
‎సంక్షేమ బోర్డు పై కేబినెట్‌లో చర్చ
‎రవాణా రంగంలో దాదాపు 20 లక్షల 
కార్మిక కుటుంబాలు ఉన్నాయని  
తెలిపారు. వారి సంక్షేమం కోసం వెల్ఫేర్ 
బోర్డు  ఏర్పాటు చేయాలన్న అంశంపై 
ఇప్పటికే కేబినెట్‌లో  చర్చించామని 
చెప్పారు. చట్టసభల్లో  చర్చించి, అవస-
రమైన నిధులు

........(తరువాయి 2లో)........(తరువాయి 2లో)

........(తరువాయి 2లో)

........(తరువాయి 2లో)........(తరువాయి 2లో)



జ్ఞా నేశ్‌కుమార్‌ 
రాజీనామా చేయాలి!
(మొదటిపేజీ తరువాయి)

ప్రాథమిక హకక్ైన ఓటుహక్కును, దేశ ప్రజాస్వామ్యాన్ని కాపాడుకోవడానికి ఇండియా 
కూటమి శ్రేణులన్నీ కదలిరావాలని పిలుపునిచ్చారు. ప్రజాస్వామ్య పరిరక్షణ ఉద్యమం -
లో భాగంగా ఈ నెల 5న హనుమకొండలోని డాక్టర్‌ బీఆర్‌ అంబేద్కర్‌ సెంటర్‌ నుంచి 
జిల్లా  కలెక్టరేట్‌ వరకు భారీ పాదయాత్ర నిర్వహించనున్నట్లు  ప్రకటించారు. హనుమ-
కొండలోని హోటల్‌ హరిత కాకతీయలో శనివారం హనుమకొండ డీసీసీ అధ్యక్షుడు 
ఇనగాల వెంకట్రామ్‌రెడ్డి అధ్యక్షతన ఇండియా కూటమి పార్టీల సంయుక్త విలేకరుల 
సమావేశం నిర్వహించారు. ఏఐసీసీ, టీపీసీసీ పిలుపు మేరకు అక్టో బర్‌ 2 నుంచి 8 వరకు 
నిర్వహిస్తున్న ప్రజాస్వామ్య పరిరక్షణ వారంలో భాగంగా ఈ సమావేశం జరిగింది. ఈ 
సందర్భంగా నాయకులు మాట్లా డుతూ కేంద్ర ఎన్నికల సంఘం పక్షపాత వైఖరిని వీడి 
స్వతంత్రంగా వ్యవహరించాలని డిమాండ్‌ చేశారు. ఎన్నికల వ్యవస్థపై ప్రజల్లో  విశ్వాసం 
నిలిచేలా రాజ్యాంగబద్ధమైన బాధ్యతలను నిర్వహించాలని కోరారు. ఓటుహక్కు పరిర-
క్షణ కోసం ప్రజాస్వామ్యవాదులు, యువత, విద్యార్థు లు, అన్ని వర్గా ల ప్రజలు ఉద్యమంలో 
భాగస్వాములు కావాలని పిలుపునిచ్చారు.
అంబేద్కర్‌ సెంటర్‌ నుంచి కలెక్టరేట్‌ వరకు
అక్టో బర్‌ 5న హనుమకొండలోని డాక్టర్‌ బీఆర్‌ అంబేద్కర్‌ సెంటర్‌ నుంచి జిల్లా  కలెక్టర్‌ 
కార్యాలయం వరకు ఇండియా కూటమి భాగస్వామ్య పక్షాల ఆధ్వర్యంలో భారీ ప్రజా -
స్వామ్య పరిరక్షణ పాదయాత్ర నిర్వహించనున్నట్లు  ప్రకటించారు. ర్యాలీ ముగింపులో 
సార్వత్రిక వయోజన ఓటుహక్కును కల్పించే భారత రాజ్యాంగంలోని ఆర్టికల్‌ 326ను 
బహిరంగంగా చదివి వినిపిస్తామని తెలిపారు. ఈ కార్యక్రమానికి అన్ని పార్టీల యువజన 
సంఘాలు, విద్యార్థి సంఘాలు, ప్రజాస్వామికవాదులు, అనుబంధ సంఘాలు, ప్రతి 
పౌరుడు బాధ్యతగా హాజరు కావాలని కోరారు. కార్యక్రమానికి కళాశాల యాజమా -
న్యాలు సహకరించాలని విజ్ఞప్తి చేశారు. అక్టో బర్‌ 6 నుంచి 8 వరకు జిల్లా లోని అన్ని 
మండలాలు, పట్టణాలు, డివిజన్ల వారీగా ఇండియా కూటమి పార్టీలతో సంయుక్త సన్నా-
హక సమావేశాలు నిర్వహించనున్నట్లు  నాయకులు తెలిపారు. క్షేత్రస్థా యి కార్యకర్తలను 
సమీకరించి జ్ఞా నేశ్‌కుమార్‌ రాజీనామాను డిమాండ్‌ చేస్తూ తీర్మానాలు చేయనున్నట్లు  
స్పష్టం చేశారు. ప్రజాస్వామ్య వ్యవస్థను బలోపేతం చేయడానికి, ఓటుహక్కును కాపాడు -
కోవడానికి నిరసన కార్యక్రమాలను విస్తృతంగా నిర్వహిస్తామని తెలిపారు. ఎన్నికల ప్రక్రి-
యపై ప్రజల్లో  నెలకొన్న అనుమానాలను నివృత్తి చేయాల్సిన బాధ్యత ఎన్నికల సంఘంపై 
ఉందని పేర్కొన్నారు.
ప్రజాస్వామ్య పరిరక్షణకు ఉద్యమం
దేశంలో ప్రజాస్వామ్యం ప్రమాదంలో పడిందని, రాజ్యాంగబద్ధమైన ఎన్నికల వ్యవస్థ -
ను కాపాడుకోవాల్సిన అవసరం ఉందని నాయకులు పేర్కొన్నారు. ఓటుహక్కు ప్రతి 
పౌరుడి ప్రాథమిక ప్రజాస్వామ్య హక్కు అని, దాని పరిరక్షణ కోసం రాజకీయ పార్టీలకు 
అతీతంగా ప్రజలు ముందుకు రావాలని పిలుపునిచ్చారు. ఈ సమావేశంలో వరంగల్‌ 
పశ్చిమ ఎమ్మెల్యే నాయిని రాజేందర్‌రెడ్డి, వర్ధన్నపేట ఎమ్మెల్యే కేఆర్‌ నాగరాజు, డీసీసీ 
మీడియా, కమ్యూనికేషన్‌ కమిటీ చైర్మన్‌ మార్క విజయ్‌కుమార్‌, సీపీఐ రాష్ట్ర సహాయ కా -
ర్యదర్శి తక్కళ్లపల్లి శ్రీనివాస్‌రావు, సీపీఎం జిల్లా  కార్యదర్శి జి.ప్రభాకర్‌రెడ్డి, న్యూ డెమోక్రసీ 
జిల్లా  కార్యదర్శి నున్నా అప్పారావు, టీజేఎస్‌ అధ్యక్షుడు చిల్లా  రాజేంద్రప్రసాద్‌, సీపీఐ జిల్లా  
కార్యదర్శి కర్రే భిక్షపతి, వరంగల్‌ పార్లమెంట్‌ ఇన్‌చార్జి దుద్దిల్ల శ్రీనుబాబు, కార్యక్రమం -
లో టీఎస్‌ మేరా కో-ఆపరేటివ్‌ కార్పొరేషన్‌ చైర్మన్‌ సంగ వెంకట్రాజం, వరంగల్‌ మార్కెట్‌ 
కమిటీ చైర్మన్‌ పులి ప్రియాంక అనిల్‌, హనుమకొండ మహిళా అధ్యక్షురాలు బంక సరళ 
సంపత్‌, ఐఎన్‌టీయూసీ నాయకులు కూర వెంకట్‌, సొసైటీ చైర్మన్లు  పింగిలి వెంకట్రామ్‌ 
నరసింహారెడ్డి, గంగుల శ్రీనివాస్‌రెడ్డి, జిల్లా  కమిటీ సభ్యులు పోలెపెళ్లి బుచ్చిరెడ్డి, వీసం 
సురేందర్‌రెడ్డి, డివిజన్‌ అధ్యక్షులు గొర్రె కిరణ్‌, మాజీ కార్పొరేటర్‌ బోడ డిన్న, మండల 
అధ్యక్షులు, ముఖ్య నాయకులు పాల్గొన్నా రు.

ఆటో కార్మికుల 
సంక్షేమానికి త్వరలో బోర్డు
(మొదటిపేజీ తరువాయి)

కేటాయించే ప్రక్రియను పూర్తి చేసి త్వరలోనే సంక్షేమ బోర్డు ను ఏర్పాటు చేస్తామని హామీ 
ఇచ్చారు. ఆటో డ్రైవర్లు  కోరుతున్న ఇతర అంశాలపైనా కొంత సమయం తీసుకుని న్యా-
యబద్ధమైన నిర్ణయాలు తీసుకుంటామని తెలిపారు. పెరుగుతున్న ధరల నేపథ్యంలో 
ప్రస్తుతం పెంచిన రూ.14 ఛార్జీ సరిపోతుందా అనే అంశాన్ని కూడా ప్రభుత్వం పరిగ-
ణనలోకి తీసుకుంటుందన్నారు. ‎కేవలం జీఓలు జారీ చేసి ప్రచారం చేసుకోవడం తమ 
ప్రభుత్వ ఉద్దేశం కాదని అన్నారు. ప్రజాభవన్‌కు ఆటో డ్రైవర్ల సంఘాల నాయకులను 
ఆహ్వానించి, వారితో కలిసి భోజనం చేస్తూ వారి సమస్యలను నేరుగా తెలుసుకోవడమే 
ఈ సమావేశం ఉద్దేశమన్నారు. ప్రభుత్వం తమది, ప్రజలదే అనే భావన ప్రతి ఒక్కరిలో 
ఉండాలని సూచించారు. 
‎డీజిల్‌ ఆటోలకు బదులు బ్యాటరీ ఆటోలు
‎హైదరాబాద్ నగరం అభివృద్ధి చెందితే ఉపాధి అవకాశాలు మరింత పెరుగుతాయని 
తెలిపారు. నగరంలో ఆరోగ్యకరమైన వాతావరణాన్ని కాపాడుకోవాల్సిన అవసరం 
ఉందన్నారు. ఢిల్లీ వంటి నగరాల్లో  కాలుష్యం కారణంగా ఎదురవుతున్న ఇబ్బందులను 
దృష్టిలో పెట్టుకుని  డీజిల్ బస్సుల స్థా నంలో ఎలక్ట్రిక్ బస్సులను ప్రవేశపెడుతున్నామని 
చెప్పారు. డీజిల్ ఆటోలను బ్యాటరీ ఆటోలుగా మార్చేందుకు ‘రాజీవ్ యువ వికాసం’ 
కార్యక్రమం కింద రూ.200 కోట్లను కేటాయించామని తెలిపారు. ఒక్కో ఆటోకు ప్రభు-
త్వం తరఫున రూ.1.50 లక్షల సబ్సిడీ అందిస్తున్నామని చెప్పారు. భవిష్యత్తులో సోలార్, 
బ్యాటరీ, సీఎన్‌జీ ఆటోలకు ప్రాధాన్యం ఇస్తామని వెల్లడించారు. ఆటో కార్మికుల సమస్య -
లను పరిష్కరించడంలో మానవతా దృక్పథంతో ముందుకు సాగుతున్న రవాణా శాఖ 
మంత్రి పొన్నం ప్రభాకర్‌ను భట్టి విక్రమార్క అభినందించారు.

(మొదటిపేజీ తరువాయి)
మాట్లా డుతున్న కాంగ్రెస్‌ నేతలు తన 
సవాల్‌ను స్వీకరించాలని డిమాండ్‌ చేశారు. 
ఎస్‌ఐఆర్‌ విషయంలోనూ కాంగ్రెస్‌ చేస్తున్న 
విమర్శలను బండి సంజయ్‌ తప్పుబట్టా రు. 
ఎస్‌ఐఆర్‌ ప్రక్రియలో భాగంగా దొంగ 
ఓట్లను తొలగించడం వల్లే కేరళలో కాంగ్రెస్‌ 
అధికారంలోకి వచ్చిందని కాంగ్రెస్‌ నేత 
రమేశ్‌ చెన్నితల చెప్పారని ఆయన పేర్కొన్నా-
రు. అదే అంశంపై ఇప్పుడు కాంగ్రెస్‌ నేతలు 
చేస్తున్న విమర్శలకు సమాధానం చెప్పాలని 
ప్రశ్నించారు.
జ్ఞా నేశ్‌కుమార్‌కు బీజేపీకి సంబంధమేంటి?
కేంద్ర ఎన్నికల సంఘం ప్రధాన కమిషనర్‌ 
జ్ఞా నేశ్‌కుమార్‌ను బీజేపీకి అనుకూలంగా 
వ్యవహరిస్తున్న వ్యక్తిగా చిత్రీకరించడాన్ని 
బండి సంజయ్‌ ప్రశ్నించారు. జ్ఞా నేశ్‌కుమా-
ర్‌కు బీజేపీతో ఏం సంబంధమని నిలదీశా-
రు. ఆయన ఎన్డీఏ మంత్రి కాదని, ఎన్నికల 
సంఘం స్వతంత్ర ప్రతిపత్తి కలిగిన రాజ్యాంగ 
వ్యవస్థ అని అన్నారు. ఇండీ కూటమికి ప్రజల్లో  
ఆదరణ లేదని బండి సంజయ్‌ వ్యాఖ్యానిం-
చారు. ఆ కూటమి నిర్వహిస్తున్న ఆందోళన 
కార్యక్రమాలకు పెద్దగా జనం రావడం లేదని 
అన్నారు. ముంబై, ఢిల్లీలో జరిగిన ఆందో -
ళనలకు కూడా ప్రజల నుంచి ఆశించిన 
స్థా యిలో స్పందన రాలేదని పేర్కొన్నారు. 
ప్రజల్లో  ఆదరణ ఉంటే ఆందోళన కార్యక్ర-
మాలకు భారీగా జనసమీకరణ జరిగేదని 

వ్యాఖ్యానించారు. దిల్‌సుఖ్‌నగర్‌లోని సం-
తోషీమాత దేవాలయంలో జరిగిన దాడిని 
బండి సంజయ్‌ తీవ్రంగా ఖండించారు. 
హిందూ దేవాలయాలపై దాడులు జరుగుతు-
న్నా ప్రభుత్వం పట్టించుకోవడం లేదని ఆరో-
పించారు. దాడికి పాల్పడిన వారిపై వెంటనే 
కఠిన చర్యలు తీసుకుంటే ఇలాంటి ఘటనలు 
పునరావృతం కావని అన్నారు. దాడికి పాల్ప-
డిన వ్యక్తిని పిచ్చివాడిగా చిత్రీకరించడం 
ప్రభుత్వానికి అలవాటైందని విమర్శించారు. 
పిచ్చివాడికి మందిరం, మసీదు అనే తేడా తెలి -
యదని, అలాంటప్పుడు దాడులు కేవలం దే-
వాలయాలపైనే ఎందుకు జరుగుతున్నాయని 
బండి సంజయ్‌ ప్రశ్నించారు. ఇతర ప్రార్థనా 
స్థలాలపై దాడులు ఎందుకు జరగడం లేదని 
నిలదీశారు. హిందువులు ధీటుగా స్పందించ -
కపోవడం వల్లే ఇలాంటి పరిస్థితులు ఏర్పడు-
తున్నాయని వ్యాఖ్యానించారు. ప్రభుత్వం తన 
పద్ధతి మార్చుకుని ఆలయాలపై దాడులకు 
పాల్పడిన వారిపై కఠిన చర్యలు తీసుకోవా -
లని డిమాండ్‌ చేశారు. ఆలయాలపై జరిగిన 
ఘటనలపై సమగ్ర విచారణ జరిపించాలని 
కోరారు. ఇలాంటి ఘటనలు మళ్లీ జరగకుం-
డా బాధ్యులపై కఠిన చర్యలు తీసుకోవాలని 
స్పష్టం చేశారు. యువత రోడ్లపైకి వచ్చి తిరగ-
బడే పరిస్థితి రాకముందే ప్రభుత్వం చర్యలు 
తీసుకోవాలని హెచ్చరించారు.
కాంగ్రెస్‌, బీఆర్‌ఎస్‌ దొందూ దొందే
కాంగ్రెస్‌, బీఆర్‌ఎస్‌ రెండూ ఒకే విధంగా 

వ్యవహరిస్తున్నాయని బండి సంజయ్‌ విమ-
ర్శించారు. బీఆర్‌ఎస్‌ ప్రభుత్వ హయాంలో 
జరిగిన అవినీతిపై కాంగ్రెస్‌ ప్రభుత్వం విచా -
రణలు జరిపి చర్యలు తీసుకోవడం లేదని, 
అదే సమయంలో కాంగ్రెస్‌ ప్రభుత్వం ఇచ్చిన 
6 గ్యారంటీల అమలుపై బీఆర్‌ఎస్‌ పెద్దగా 
పోరాటం చేయడం లేదని అన్నారు. కాంగ్రె -
స్‌కు నిజాయితీ ఉంటే బీఆర్‌ఎస్‌ నేతల అవి-
నీతిపై ఎందుకు చర్యలు తీసుకోవడం లేదని 
ప్రశ్నించారు. బీఆర్‌ఎస్‌ నేతలు కాంగ్రెస్‌ 6 
గ్యారంటీల అమలుపై ఎందుకు ఉద్యమాలు 
చేయడం లేదని నిలదీశారు. కాళేశ్వరం ప్రా-
జెక్టు లో రూ.లక్ష కోట్ల అవినీతి జరిగిందని 
కాంగ్రెస్‌ నేతలు గతంలో చెప్పారని, అలాం-
టప్పుడు సీబీఐ విచారణ కోసం కేంద్రానికి 
ఎందుకు లేఖ రాయలేదని ప్రశ్నించారు.
కేసీఆర్‌ కుటుంబ ఆస్తు లపైనా ప్రశ్నలు
కేసీఆర్‌ కుటుంబానికి పూర్వం నుంచే చింత-
మడకలో వందల ఎకరాల భూములు ఉన్నా-
యని చెప్పడం పెద్ద జోక్‌ అని బండి సంజయ్‌ 
వ్యాఖ్యానించారు. గతంలో వారికి హైదరా-
బాద్‌లో ఇల్లు  కూడా లేదని, అధికారంలోకి 
వచ్చిన తర్వాత ఇన్ని హోటళ్లు , ఆస్తులు ఎలా 
వచ్చాయో చెప్పాలని ప్రశ్నించారు. ఆస్తుల 
పెరుగుదలపై ప్రజలకు సమాధానం చెప్పా-
ల్సిన అవసరం ఉందని అన్నారు. రాజకీయ 
నాయకుల ఆస్తులపై ప్రజల్లో  అనుమానాలు 
ఉంటే వాటిపై స్పష్టత ఇవ్వాలని పేర్కొన్నా-
రు. కాంగ్రెస్‌, బీఆర్‌ఎస్‌ పరస్పరం విమర్శలు 

చేసుకోవడం తప్ప.. ఒకరిపై ఒకరు చేస్తున్న 
అవినీతి ఆరోపణలపై చర్యలు తీసుకోవడం 
లేదని విమర్శించారు.
టీచర్లు , గ్రాడ్యుయేట్లు  బీజేపీ వైపే ఉన్నారు
టీచర్లు , గ్రాడ్యుయేట్లు , నిరుద్యోగ యువత 
బీజేపీకి అనుకూలంగా ఉన్నారని బండి 
సంజయ్‌ అన్నారు. గతంలో 2 ఎమ్మెల్సీ స్థా -
నాలను బీజేపీ గెలుచుకోవడమే ఇందుకు 
నిదర్శనమని పేర్కొన్నారు. రాష్ట్రంలో పార్టీ 
గ్రౌండ్‌ వర్క్‌ ప్రారంభించిందని, ప్రజల్లో  
బీజేపీకి సానుకూలత ఉందని ఆయన వ్యా-
ఖ్యానించారు. ఖైరతాబాద్‌ ఉప ఎన్నికలోనూ 
బీజేపీ గెలుపు తథ్యమని బండి సంజయ్‌ 
అన్నారు. ఇది ఆయన చేసిన రాజకీయ 
అంచనా అని పేర్కొంటూ, ఉప ఎన్నిక ఫలి-
తాన్ని ముందుగానే నిర్ధారిం చలేం. అయితే 
బీజేపీ ఖైరతాబాద్‌లో బలంగా పనిచేస్తోంద -
ని ఆయన తెలిపారు. కెప్టెన్‌ స్మిత్‌ మచ్చార్‌ 
ధైర్యసాహసాలను ప్రపంచవ్యాప్తంగా కొని-
యాడుతున్నారని బండి సంజయ్‌ అన్నారు. 
ప్రధాని నరేంద్ర మోదీ నేరుగా వీడియో 
కాల్‌లో మచ్చార్‌తో మాట్లా డి అభినందిం-
చారని తెలిపారు. అయితే రాహుల్‌గాంధీ 
కనీసం సామాజిక మాధ్యమంలో స్పందిం-
చడానికి కూడా సమయం కేటాయించలేదని 
విమర్శించారు. మచ్చార్‌పై జరిగిన దాడి 
విషయంలో కాంగ్రెస్‌ నేతలు స్పందించకపో-
వడానికి రాజకీయ కారణాలున్నాయని బండి 
సంజయ్‌ ఆరోపించారు. మచ్చార్‌ ధైర్యసా-

హసాలు తెలిసి కూడా స్పందించని వారిని 
తన దృష్టిలో దేశద్రోహులు, దిమాగీ నక్సల్స్‌ 
అంటూ తీవ్ర వ్యాఖ్యలు చేశారు. మచ్చార్‌పై 
దాడికి యత్నించిన కోపైలట్‌ సామాజిక -
వర్గం ఓట్లు  ఎక్కడ దూరమవుతాయోననే 
భయంతోనే కాంగ్రెస్‌ నేతలు స్పందించడం 
లేదని ఆరోపించారు.
అమిత్‌ షా పర్యటన వాయిదా
కేంద్ర హోంశాఖ మంత్రి అమిత్‌ షా శుక్రవా -
రం రాత్రి తెలంగాణకు రావాల్సి ఉన్నప్పటికీ 
అనివార్య కారణాల వల్ల పర్యటన వాయిదా 
పడిందని బండి సంజయ్‌ తెలిపారు. పర్య-
టనకు సంబంధించిన తదుపరి షెడ్యూల్‌ 
వివరాలను పార్టీ వర్గా లు వెల్లడిస్తాయని 
చెప్పారు. కేంద్ర ఎన్నికల సంఘంపై, ఈవీ-
ఎంలపై కాంగ్రెస్‌ చేస్తున్న విమర్శలకు 
రాజకీయంగా సమాధానం చెబుతూనే 
బండి సంజయ్‌ పలు అంశాలపై ఆ పార్టీని 
ప్రశ్నించారు. ఎన్నికల వ్యవస్థపై అభ్యంత -
రాలుంటే రాజ్యాంగబద్ధమైన ప్రక్రియలో ప్ర-
శ్నించాలని, పదేపదే ఆరోపణలు చేయడం 
కాకుండా తన సవాల్‌ను స్వీకరించి కాంగ్రెస్‌ 
పాలిత రాష్ట్రాల్లో   రాజీనామాలు చేసి బ్యాలెట్‌ 
పేపర్లతో మళ్లీ ఎన్నికలకు రావాలని అన్నారు. 
తెలంగాణలో ఆలయాల భద్రత, కాంగ్రెస్‌–
బీఆర్‌ఎస్‌ రాజకీయ సంబంధాలు, కేసీఆర్‌ 
కుటుంబ ఆస్తులు, ఖైరతాబాద్‌ ఉప ఎన్నిక 
తదితర అంశాలపై కూడా ఆయన తీవ్ర వ్యా -
ఖ్యలు చేశారు.

కాక‌తీయ‌,తెలంగాణ బ్యూరో : ముఖ్య-
మంత్రి ఎ.రేవంత్‌రెడ్డి కుటుంబ సభ్యులకు 
సంబంధించిన వ్యాపారాలు, సంస్థలు, పె-
ట్టు బడులు, వాటాలపై తాను లేవనెత్తుతున్న 
అంశాలన్నింటిపై విచారణకు సిద్ధమా అని 
కార్పొరేషన్‌ మాజీ చైర్మన్‌ మన్నె క్రిశాంక్‌ 
సవాల్‌ చేశారు. మెడికోవర్‌ హాస్పిటల్స్‌, 
మాక్స్‌ బీఎన్‌ ఫార్మా, మైండ్‌వాల్‌ కన్‌స్ట్రక్ష -
న్స్‌, శోదా కన్‌స్ట్రక్షన్స్‌, స్వచ్‌ బయో, టెసె -
రాక్ట్‌ అడ్వాన్స్‌డ్‌ సిస్టమ్స్‌ తదితర సంస్థల 
విషయంలో రేవంత్‌ కుటుంబానికి సంబం-
ధాలున్నాయంటూ ఆయన ఆరోపించారు. 
ఈ వ్యవహారాలన్నింటిపై తన వద్ద ఉన్నట్లు  
చెబుతున్న కంపెనీ పత్రాలు, వాటాల 
వివరాలు, ఆర్థిక లావాదేవీల సమాచారాన్ని 
ఈడీ, ప్రధానమంత్రి కార్యాలయం, రాష్ట్ర -
పతి కార్యాలయం, కాంగ్రెస్‌ అధిష్ఠా నం, 
ప్రతిపక్ష నేతలకు అందజేస్తానని తెలిపారు. 
శనివారం తెలంగాణ భవన్‌లో నిర్వహిం-
చిన విలేకరుల సమావేశంలో క్రిశాంక్‌ 
మాట్లా డారు.
తప్పని నిరూపిస్తే.. ప్రెస్‌మీట్‌ పెట్ట ను
తాను వెల్లడిస్తున్న అంశాలు తప్పని రేవం-
త్‌రెడ్డి కుటుంబ సభ్యులు చర్చకు వచ్చి 
నిరూపిస్తే ఇకపై ముఖ్యమంత్రి కుటుంబ 
వ్యాపారాలపై మరోసారి ప్రెస్‌మీట్‌ పెట్ట -

బోనని క్రిశాంక్‌ అన్నారు. అంతేకాకుండా 
రేవంత్‌రెడ్డి కుటుంబానికి బహిరంగంగా 
క్షమాపణ చెబుతానని సవాల్‌ చేశారు. 
తాను గాల్లో  ఆరోపణలు చేయడం లేదని, 
కంపెనీ రికార్డు లు, వాటాల వివరాలు, 
ఆర్థిక సమాచారంతోనే ప్రశ్నలు లేవనెత్తు -
తున్నానని పేర్కొన్నారు. వీటిని సంబంధిత 
దర్యాప్తు సంస్థలకు కూడా అందజేస్తానన్నా-
రు. కేసీఆర్‌, కేటీఆర్‌, హరీశ్‌రావులు తమ 
ఎన్నికల అఫిడవిట్లలో వెల్లడించిన వ్యాపార 
వివరాలనే సీఎం రేవంత్‌రెడ్డి ఇప్పుడు కొత్తగా 
బయటపెట్టినట్లు  గొప్పగా చెబుతున్నారని 
క్రిశాంక్‌ విమర్శించారు. కేటీఆర్‌ హోటళ్ల 
గురించి ఎన్నికల అఫిడవిట్‌లోనే వివరాలు 
ఉన్నాయని, కిరాయి బంగ్లా లో హోటళ్లు  
నడపడం తప్పు కాదని అన్నారు. మెడికోవర్‌ 
హాస్పిటల్స్‌, మాక్స్‌ బీఎన్‌ ఫార్మా, సహృదయ 
హెల్త్‌కేర్‌ సంస్థల మధ్య ఉన్నట్లు  తాను చె -
బుతున్న సంబంధాలపై విచారణ జరపాలని 
క్రిశాంక్‌ డిమాండ్‌ చేశారు. దుంప శిరీష అనే 

పెట్టు బడిదారుకు పలు సంస్థల్లో  వాటాలు, 
డైరెక్టర్‌ హోదాలు ఉన్నాయని ఆయన పేర్కొ-
న్నారు. మాక్స్‌ బీఎన్‌ ఫార్మాలో సీఎం అల్లు డు 
సత్యనారాయణరెడ్డి, దుంప శిరీషకు సం-
బంధించిన వాటాలపై ప్రశ్నలు లేవనెత్తారు.  
సహృదయ హెల్త్‌కేర్‌ ఆర్థిక సామర్్థ యం గత 
రెండేళ్లలో 689 శాతం పెరిగిందని క్రిశాంక్‌ 
ఆరోపించారు. మెడికోవర్‌ ఆసుపత్రి విలువ, 
పెట్టు బడులు, వాటాదారులు, లావాదేవీలపై 
సమగ్ర విచారణ అవసరమన్నారు. మెడికోవ-
ర్‌ హాస్పిటల్స్‌కు సంబంధించిన అధికారిక 
సమాచారం ప్రకారం 2026 మార్చిలో 
ఫైనాన్షియల్‌ డిస్ట్రిక్ట్‌లోని కొత్త ఆసుపత్రిని 
సీఎం రేవంత్‌రెడ్డి ప్రారంభించారు. ఈ వి-
షయాన్ని ప్రస్తావిస్తూ ప్రభుత్వ ఆసుపత్రుల 
కంటే ప్రైవేట్‌ ఆసుపత్రులకు ప్రాధాన్యం 
ఇస్తున్నారని క్రిశాంక్‌ విమర్శించారు.
రూ.13 వేల కోట్ల  బ్లా క్‌మనీ ఆరోపణ
మెడికోవర్‌ సంబంధిత లావాదేవీల 
ద్వారా రూ.13 వేల కోట్ల బ్లా క్‌మనీని వైట్‌ 

చేశారంటూ క్రిశాంక్‌ తీవ్రమైన ఆరోపణ 
చేశారు. ఈ ఆరోపణకు సంబంధించిన 
నిధుల మూలం, అసలు వాటాదారులు, పె-
ట్టు బడుల మార్గం, సంబంధిత సంస్థల మధ్య 
లావాదేవీలపై కేంద్ర దర్యాప్తు సంస్థలు సమ-
గ్రంగా పరిశీలించాలని డిమాండ్‌ చేశారు. 
రేవంత్‌రెడ్డి ప్రభుత్వం ప్రభుత్వ ఆసుపత్రులు, 
పాఠశాలలను నిర్మించడంపై దృష్టి పెట్టకుం -
డా కుటుంబ సభ్యులకు సంబంధించిన 
ప్రైవేట్‌ ఆసుపత్రులు, పాఠశాలల వ్యాపా-
రాలను ప్రోత్సహిస్తోందని క్రిశాంక్‌ ఆరోపిం -
చారు.  మెడికోవర్‌ హాస్పిటల్స్‌, మాక్స్‌ బీఎన్‌ 
ఫార్మా, రేవంత్‌రెడ్డి కుటుంబ సభ్యులకు సం-
బంధించినట్లు  క్రిశాంక్‌ చెబుతున్న పాఠశాల 
వ్యాపారాల్లో  దుంప శిరీషకు ఉన్న పాత్ర 
ఏమిటని ఆయన ప్రశ్నించారు. ఒకే వ్యక్తికి 
పలు సంస్థల్లో  సంబంధాలు ఎలా ఏర్పడ్డా య-
ని నిలదీశారు. రేవంత్‌రెడ్డి కుమార్తె నైమిష ని-
ర్మిస్తున్నట్లు  తాను పేర్కొన్న పాఠశాలలోనూ 
దుంప శిరీష భాగస్వామిగా ఉన్నారని ఆరో-

పించారు. గీతా ఆటోమోటివ్స్‌లోనూ దుంప 
శిరీషకు సంబంధాలు ఉన్నాయని క్రిశాంక్‌ 
పేర్కొన్నారు. రేవంత్‌రెడ్డి 2024 ఆగస్టు లో 
దక్షిణ కొరియా పర్యటనలో హ్యుండాయ్‌ ప్ర -
తినిధులను కలిసిన తర్వాత హైదరాబాద్‌లో 
గీతా ఆటోమోటివ్స్‌ పేరుతో 5 హ్యుండాయ్‌ 
షోరూంలు ప్రారంభమయ్యాయని అన్నారు. 
ఈ అంశాల మధ్య సంబంధాలను కూడా 
దర్యాప్తు సంస్థలు పరిశీలించాలని కోరారు.
రెండేళ్ల లో రూ.50 వేల కోట్లా ?
రేవంత్‌రెడ్డి కుటుంబం రెండేళ్లలో రూ.50 
వేల కోట్లకు పైగా సంపాదించుకుందని 
క్రిశాంక్‌ ఆరోపించారు. మెడికోవర్‌ హాస్పి -
టల్స్‌, మాక్స్‌ బీఎన్‌ ఫార్మా, మైండ్‌వాల్‌ 
కన్‌స్ట్రక్షన్స్‌, శోదా కన్‌స్ట్రక్షన్స్‌, స్వచ్‌ బయో, 
టెసెరాక్ట్‌ అడ్వాన్స్‌డ్‌ సిస్టమ్స్‌ తదితర సం-
స్థలపై తాను లేవనెత్తుతున్న అంశాలన్నిం-
టినీ ఒకే దర్యాప్తు పరిధిలోకి తీసుకురావా -
లని డిమాండ్‌ చేశారు. కేంద్రంలోని బీజేపీ 
ప్రభుత్వం రేవంత్‌రెడ్డి, ఆయన కుటుంబ 

సభ్యులకు సంబంధించిన వ్యాపారాలు, 
ఆస్తులు, పెట్టు బడులు, ఆర్థిక లావాదేవీల -
పై విచారణ జరపాలని కోరారు. రాష్ట్రపతి, 
ప్రధాని, ఏఐసీసీ అధ్యక్షుడు మల్లికార్జు న 
ఖర్గే, రాహుల్‌గాంధీతో పాటు రాష్ట్రంలోని 
అన్ని రాజకీయ పార్టీలకు ఈ వివరాల -
ను పంపుతున్నట్లు  తెలిపారు. తాను ఈ 
వ్యవహారాలపై ప్రశ్నిస్తున్నందుకు ఇప్ప-
టికే 2 సార్లు  జైలుకు పంపారని క్రిశాంక్‌ 
అన్నారు. తన ఇంటి తలుపులు పగులగొ-
ట్టా రని, అయినా తాను వెనక్కి తగ్గబోనని 
చెప్పారు. రేవంత్‌రెడ్డి కుటుంబ వ్యాపా-
రాలపై తాను లేవనెత్తుతున్న ప్రశ్నలకు 
సమాధానం ఇవ్వాలని, లేకపోతే స్వతంత్ర 
దర్యాప్తుకు సిద్ధం కావాలని డిమాండ్‌ 
చేశారు. 
ప్రభుత్వ ఆసుపత్రులపై ప్రశ్నలు
ప్రభుత్వ ఆసుపత్రులకు ప్రారంభోత్సవాలు 
చేయని సీఎం రేవంత్‌రెడ్డి ప్రైవేట్‌ మెడికోవర్‌ 
ఆసుపత్రులను మాత్రం ప్రారంభిస్తున్నారని 

క్రిశాంక్‌ విమర్శించారు. అయితే తెలంగాణ 
ప్రభుత్వ అధికారిక ప్రకటన ప్రకారం 2026 
మార్చి 12న ఫైనాన్షియల్‌ డిస్ట్రిక్ట్‌లో కొత్త 
మెడికోవర్‌ ఆసుపత్రిని రేవంత్‌రెడ్డి ప్రా-
రంభించారు. అదే కార్యక్రమంలో రాష్ట్ర 
ప్రభుత్వం ప్రభుత్వ వైద్య మౌలిక వసతుల 
విస్తరణకు సంబంధించిన పలు ప్రాజెక్టు ల-
పై కూడా వివరాలు వెల్లడించింది. ప్రభుత్వ 
వైద్య రంగం, విద్యా రంగం అభివృద్ధికి ఎంత 
ఖర్చు చేస్తున్నారు, ప్రైవేట్‌ సంస్థలతో ప్రభు-
త్వ పెద్దలకు ఉన్న సంబంధాలు ఏమిటన్నది 
ప్రజలకు స్పష్టంగా తెలియాలని క్రిశాంక్‌ 
డిమాండ్‌ చేశారు.
రేవంత్‌రెడ్డి కుటుంబ వ్యాపారాలు, ఆస్తులు, 
పెట్టు బడులపై తాను చేసిన ఆరోపణలను 
దర్యాప్తు సంస్థలు పరిశీలించాలని మన్నె 
క్రిశాంక్‌ డిమాండ్‌ చేశారు. తన వద్ద ఉన్న 
పత్రాలను ఈడీ సహా సంబంధిత సంస్థల-
కు అందజేస్తానని తెలిపారు. ఆరోపణలు 
నిజమా కాదా అనేది స్వతంత్ర దర్యాప్తులో 
తేలాలని, రేవంత్‌రెడ్డి కుటుంబం విచారణకు 
సిద్ధమా అని సవాల్‌ చేశారు. తాను చెప్పిన 
అంశాల్లో  ఏ ఒక్కటి తప్పని నిరూపించినా 
బహిరంగంగా క్షమాపణ చెప్పడంతో పాటు 
మరోసారి ప్రెస్‌మీట్‌ పెట్టబోనని స్పష్టం 
చేశారు.

బ్యాలెట్‌తో ఎన్నికలకు సిద్ధమా?

రేవంత్‌ ఫ్యామిలీ స్కాంలు @ రూ.50 వేల కోట్లు !

(మొదటిపేజీ తరువాయి)
ఆధ్వర్యంలో శనివారం కుకట్‌పల్లిలోని 
జేఎన్‌టీయూహెచ్‌లో నిర్వహించిన ‘రీచ్‌–
2026’ సదస్సులో మంత్రి ముఖ్యఅతిథిగా 
పాల్గొని  ప్రసంగించారు. తరగతి గది నుంచి 
భవిష్యత్‌ కెరీర్‌ వైపు, విద్య నుంచి నైపుణ్యాల 
వైపు, పరిశోధన నుంచి పారిశ్రామిక రంగం 
వైపు నిరంతర అనుసంధానం ఉండాలని 
శ్రీధర్‌ బాబు అన్నారు. విద్యా వ్యవస్థ కేవలం 
డిగ్రీ సర్టిఫికెట్లు  అందించే విధానంగా 
కాకుండా విద్యార్థు లకు ఆచరణాత్మక నైపు-
ణ్యాలు అందించే విధంగా మారాలన్నారు. 
కోర్సు పూర్తయ్యే సమయానికే విద్యార్థి ఉద్యో -
గానికి అర్హత సాధించే స్థా యిలో సన్నద్ధం 
కావాలని పేర్కొన్నారు. ఇందుకోసం విద్యా-
సంస్థలు పరిశ్రమలతో మరింత సన్నిహితం-
గా పనిచేయాలని సూచించారు.
ప్రతి వర్సిటీలో ఇంక్యుబేషన్‌ సెంటర్‌
విద్యార్థు లు, పరిశోధకులు తమ ఆలోచనల -
ను స్టా ర్టప్‌లు, నూతన ఉత్పత్తులుగా మలచు-
కునేలా ప్రతి విశ్వవిద్యాలయంలో ఇంక్యుబే-
షన్‌ సెంటర్‌ను ఏర్పాటు చేయాలని మంత్రి 
సూచించారు. కరికులమ్‌ రూపకల్పన, ప్ర-
యోగశాలల నిర్వహణ, ఇంటర్న్‌షిప్‌లు, 
లైవ్‌ ప్రాజెక్టు లు, పరిశోధనల్లో  పరిశ్రమలు భా-
గస్వాములు కావాలని కోరారు. ఒక చేతిలో 
డిగ్రీ.. మరో చేతిలో నైపుణ్యం ఉండటమే 
నూతన ప్రామాణికం కావాలని పునరుద్ఘా -
టించారు. విద్యార్హతలకు, పారిశ్రామిక అవ-
సరాలకు మధ్య ఉన్న అంతరాన్ని చర్చలకే 
పరిమితం చేయకుండా పూర్తిగా తొలగిం-

చేందుకు ఉమ్మడి కార్యాచరణ అవసరమ -
న్నారు. టాటా టెక్నాలజీస్‌ భాగస్వామ్యంతో 
65 ప్రభుత్వ ఐటీఐలను రోబోటిక్స్‌, ఆటోమే -
షన్‌, ఇండస్ట్రీ 4.0 వంటి ఆధునిక సాంకేతిక 
పరిజ్ఞా న కేంద్రాలుగా తీర్చిదిద్దు తున్నామని 
శ్రీధర్‌ బాబు తెలిపారు. యంగ్‌ ఇండియా 
స్కిల్స్‌ యూనివర్సిటీ ద్వారా సరికొత్త విద్యా, 
నైపుణ్య వ్యవస్థను నిర్మిస్తున్నామని చెప్పారు. 
విద్యార్థు లకు పరిశ్రమల అవసరాలకు అను-
గుణంగా శిక్షణ అందించడంపై ప్రభుత్వం 
దృష్టి సారించిందన్నారు.
పరిశోధన, ఆవిష్కరణలకు పెద్దపీట
‘తెలంగాణ రైజింగ్‌ @2047’ లక్ష్యంతో 
ఉన్నత విద్యను ప్రపంచస్థా యిలో తీర్చిదిద్ద -
డం, పరిశోధనల్లో  ప్రతిభను పెంచడం, ఆవి-
ష్కరణల వ్యవస్థను బలోపేతం చేయడంపై 
రీచ్‌–2026లో విస్తృతంగా చర్చించారు. 
విశ్వవిద్యాలయాలు, పరిశ్రమల మధ్య 
నూతన భాగస్వామ్యాలు, ఉమ్మడి పరిశో -
ధనలు, స్టా ర్టప్‌లు, విద్యార్థు లకు లభించే 
ఉపాధి అవకాశాల ఆధారంగానే సదస్సు వి -
జయాన్ని అంచనా వేయగలమని నిపుణులు 
అభిప్రాయపడ్డా రు. సైయెంట్‌ వ్యవస్థా పక 
ఛైర్మన్‌ డాక్టర్‌ బి.వి.ఆర్‌. మోహన్‌ రెడ్డి, టీజీ-
సీహెచ్‌ఈ ఛైర్మన్‌ ప్రొఫెసర్‌ వి. బాలకిష్టారెడ్ డి, 
జేఎన్‌టీయూహెచ్‌ వీసీ ప్రొఫెసర్‌ టి. కిషన్‌ 
కుమార్‌ రెడ్డి, ఉస్మానియా వర్సిటీ వీసీ ప్రొఫె -
సర్‌ ఎం. కుమార్‌, ప్రొఫెసర్‌ పురుషోత్తంలతో 
పాటు వివిధ విశ్వవిద్యాలయాల ఉపకులప-
తులు, 60కి పైగా ఉన్నత విద్యాసంస్థల ప్రతి-
నిధులు, పారిశ్రామికవేత్తలు పాల్గొన్నా రు.

ఉపాధే ఉన్నత విద్యకు పరమార్థం

(మొదటిపేజీ తరువాయి)
తీసుకున్నారు. అతని తండ్రి ఇంట్లో  దాచిన 
చోరీకి గురైన ఆయుధాలు, మందుగుండు 
సామగ్రిని స్వాధీనం చేసుకున్నారు. కోర్టు లో 
హాజరుపరచగా జ్యుడీషియల్‌ రిమాండ్‌కు 
పంపారు. అనంతరం పోలీస్‌ కస్టడీకి 
అనుమతి రావడంతో సెప్టెంబర్‌ 22 నుంచి 
అక్టో బర్‌ 1 వరకు విచారించారు.
బ్యాంకులు.. నగల షాపులే లక్ష్యం
పోలీసుల దర్యాప్తు ప్రకారం.. ఏ1 తన 
బంధువు ఉప్పుతొల్ల మల్లికార్జు న్‌ అలియాస్‌ 
ఏ7, స్నేహితుడు చెమ్మకర్‌ నిరంజన్‌ 
అలియాస్‌ ఏ8తో కలిసి బ్యాంకులు, నగల 
దుకాణాలు, సంపన్నులను లక్ష్యంగా 
చేసుకుని దోపిడీలకు పాల్పడాలని ప్రణాళిక 
రూపొందించినట్లు  వెల్లడైంది. ఆయుధాలను 
ఉపయోగించి భారీ మొత్తంలో డబ్బు సంపా-
దించాలనే ఉద్దేశంతో పశ్చిమ బెంగాల్‌కు 
చెందిన అవి డే అలియాస్‌ ఒబి అలియాస్‌ ఏ5, 
బిర్బల్‌ షా అలియాస్‌ ఏ6లను సంప్రదించిన -
ట్లు  పోలీసులు తెలిపారు. గతంలో మద్రాస్‌ 
రెజిమెంట్‌లో పనిచేసిన కొండూరి శేషులు 
ఏ2, వినోద్‌కుమార్‌ ఏ3, కుచరకంటి ప్రవీణ్‌ 
ఏ4 సహకారంతో కోటే, మ్యాగజైన్‌ తాళాలు 
పగులగొట్టి ఆయుధాలు, మందుగుండు సా -
మగ్రిని చోరీ చేసినట్లు  దర్యాప్తులో తేలిందని 
పోలీసులు తెలిపారు.
ఒక్కో ఆయుధానికి రేటు ఫిక్స్‌
చోరీ చేసిన ఆయుధాలను కొనుగోలు 
చేసేందుకు ఏ5 అంగీకరించినట్లు  పోలీసులు 
తెలిపారు. ఒక్కో పిస్టల్‌కు సుమారు రూ.3 
లక్షలు, లాంగ్‌ వెపన్‌కు రూ.5 లక్షలు చెల్లిం-
చేందుకు ఒప్పందం కుదిరినట్లు  పేర్కొన్నారు. 
మందుగుండు సామగ్రికి అదనంగా డబ్బు 
చెల్లిస్తానని చెప్పినట్లు  వెల్లడించారు. దీంతో 
ఆయుధాల చోరీ అనంతరం వాటిని విక్రయిం -
చి భారీగా డబ్బు సంపాదించాలనే ప్రణాళిక 
ఉన్నట్లు  పోలీసులు తెలిపారు. దర్యాప్తులో 
2022 నాటి మరో వ్యవహారం కూడా బయ -
టపడినట్లు  పోలీసులు తెలిపారు. బారక్‌పూర్‌, 
కోల్‌కతాలో బెటాలియన్‌ పోస్టింగ్‌లో ఉన్న 
సమయంలో ఏ1కు బిర్బల్‌ షా ద్వారా అవి 

డేతో పరిచయం ఏర్పడినట్లు  పేర్కొన్నారు. 
వారి ద్వారా రూ.10 వేలు చెల్లించి ఒక దేశీయ 
తుపాకీ, తపంచా, ఒక లైవ్‌ రౌండ్‌ కొనుగోలు 
చేసినట్లు  వెల్లడించారు. ఆ తుపాకీని ఏ1 తన 
తండ్రి ఇంటి మొదటి అంతస్తులో దాచినట్లు  
పోలీసులు తెలిపారు. సెప్టెంబర్‌ 23న నిర్వ-
హించిన సీజ్‌ పంచనామా ద్వారా తపంచాను 
స్వాధీనం చేసుకున్నట్లు  పేర్కొన్నారు. ఏ1పై 
గతంలో అచ్చంపేట, అమ్రాబాద్‌ పోలీస్‌స్టేష-
న్ల పరిధిలో ఇళ్లలో చోరీలకు సంబంధించిన 
కేసులు ఉన్నట్లు  తెలిపారు. ఏ5 అవి డేపై 
గతంలో ఆయుధాల చట్టం కింద కేసు నమో-
దైనట్లు  వెల్లడించారు.
1,912 తుపాకీ రౌండ్లు  స్వాధీనం
పోలీసులు స్వాధీనం చేసుకున్న వాటిలో 4 
ఏకే-203 రైఫిళ్లు , 5 ఏకే-203 మ్యాగజైన్లు , 
1 ఇన్సాస్‌ రైఫిల్‌, 3 ఇన్సాస్‌ మ్యాగజైన్లు , 6 
9ఎంఎం పిస్టళ్లు , 12 9ఎంఎం పిస్టల్‌ మ్యా-
గజైన్లు , 1 6.35 బోర్‌ సివిల్‌ పిస్టల్‌, 3 బైనా -
క్యులర్లు  ఉన్నాయి. వీటితో పాటు 9ఎంఎం 
పిస్టల్‌ రౌండ్లు  1,156, ఏకే-203 రౌండ్లు  
720, ఇన్సాస్‌ రౌండ్లు  36, 5 మొబైల్‌ ఫోన్లను 
స్వాధీనం చేసుకున్నారు. మొత్తంగా 1,912 
తుపాకీ రౌండ్లు  పోలీసుల చేతికి చిక్కాయి. ఏ1 
ఉప్పుతొల్ల మల్లేశ్‌ అలియాస్‌ రాజు వయసు 
37, మాజీ హవల్దా ర్‌, 20వ బెటాలియన్‌ 
మద్రాస్‌ రెజిమెంట్‌. ఏ2 కొండూరి శేషులు 
వయసు 36, సెపాయ్‌. ఏ3 వినోద్‌కుమార్‌ 
వయసు 34, నాయక్‌. ఏ4 కుచరకంటి ప్రవీణ్‌ 
వయసు 37, హవల్దా ర్‌. ఏ5 అవి డే అలియాస్‌ 
ఒబి వయసు 32, బారక్‌పూర్‌, పశ్చిమబెంగా -

ల్‌. ఏ6 బిర్బల్‌ షా వయసు 27, చెరకు రసం 
కేంద్రం నిర్వాహకుడు, బారక్‌పూర్‌. ఏ7 
ఉప్పుతొల్ల మల్లికార్జు న్‌ వయసు 39, మేస్త్రీ. 
ఏ8 చెమ్మకర్‌ నిరంజన్‌ వయసు 39, కిరాణా 
వ్యాపారి. ఏ1ను సెప్టెంబర్‌ 11న అరెస్ట్‌ 
చేసి జ్యుడీషియల్‌ రిమాండ్‌కు పంపినట్లు  
పోలీసులు తెలిపారు. ఏ2 నుంచి ఏ8 వరకు 
నిందితులను అరెస్ట్‌ చేసి అక్టో బర్‌ 3న కోర్టు లో 
హాజరుపరుస్తున్నట్లు  వెల్లడించారు. 
తీవ్రవాద సంబంధాలు లేవు..
పోలీసుల దర్యాప్తు ప్రకారం ఈ కేసులో 
నిందితుల ప్రధాన ఉద్దేశం భారీ ఆస్తి 
నేరాలకు పాల్పడటమేనని పోలీస్‌ కమిషనర్‌ 
బి.సుమతి తెలిపారు. ఇప్పటివరకు ఎలాంటి 
ఉగ్రవాద లేదా తీవ్రవాద సంబంధాలు 
గుర్తించలేదన్నారు. ఆయుధాలు ఎక్కడికి 
తరలించాలనుకున్నారు, మరెవరైనా ఈ 
కుట్రలో భాగస్వాములుగా ఉన్నారా అనే 
అంశాలపై దర్యాప్తు కొనసాగుతున్నట్లు  
తెలిపారు. బొల్లా రం 20వ బెటాలియన్‌ 
మద్రాస్‌ రెజిమెంట్‌ నుంచి అత్యంత కీలక-
మైన ఆయుధాలు, మందుగుండు సామగ్రి 
చోరీ కావడాన్ని తీవ్రంగా పరిగణించి ప్రత్యేక 
దర్యాప్తు చేపట్టా మని పోలీస్‌ కమిషనర్‌ బి.సు -
మతి తెలిపారు. తెలంగాణ పోలీసుల ఇతర 
విభాగాల సహకారంతో ప్రధాన నిందితుడిని 
పట్టుకుని  ఆయుధాలను స్వాధీనం చేసుకు -
న్నామని చెప్పారు. నిందితుల నేర ప్రణాళిక, 
ఆయుధాల కొనుగోలు, విక్రయ ప్రయత్నాలు, 
గత నేర చరిత్రపై దర్యాప్తు కొనసాగుతోందని 
వెల్లడించారు.

సంపన్నులే టార్గెట్‌

వర్ధన్నపేటలో 
3 ఆలయాలకు ట్రస్ట్‌ బోర్డులు
	 ఒక్కో ఆలయానికి 5 మంది సభ్యులతో కమిటీ
	 మహిళకు తప్పనిసరి చోటు.. 20 రోజుల్లో  దరఖాస్తుల ఆహ్వానం
	 దేవాదాయ శాఖ నోటీసులు జారీ

కాకతీయ, వరంగల్‌ ప్రతినిధి : వర్ధన్నపేట పట్టణంలోని 3 ప్రధాన ఆలయాలకు ట్రస్ట్‌ 
బోర్డు ల ఏర్పాటుకు దేవాదాయ శాఖ చర్యలు వేగవంతం చేసింది. పట్టణంలోని శ్రీ ఆం-
జనేయస్వామి, శ్రీ వెంకటేశ్వరస్వామి, శ్రీ సీతారామచంద్రస్వామి ఆలయాలకు పాలక-
మండళ్లను నియమించేందుకు నోటీసులు జారీ చేసింది. శ్రీ ఆంజనేయస్వామి ఆలయా -
నికి సంబంధించి దేవాదాయ శాఖ డిప్యూటీ కమిషనర్‌, వరంగల్‌ కార్యాలయం నుంచి 
నోటీసు నంబర్‌ ఏ3/1977/2026, తేదీ 19-09-2026న జారీ అయింది. తెలంగాణ 
దేవాదాయ చట్టం 1987లోని సెక్షన్‌ 15(2), సవరణ చట్టం 33/2007 ప్రకారం ఒక్కో 
ఆలయానికి 5 మంది సభ్యులతో ట్రస్ట్‌ బోర్డు ను ఏర్పాటు చేయనున్నారు. ప్రతి కమిటీలో 
ఒక మహిళా సభ్యురాలికి తప్పనిసరిగా అవకాశం కల్పించనున్నారు. నోటీసులను 
ఆలయ నోటీసు బోర్డు లతోపాటు గ్రామ పంచాయతీ, మున్సిపాలిటీ, తహసీల్దా ర్‌ కార్యా -
లయాల నోటీసు బోర్డు ల్లో  ప్రదర్శించారు. ట్రస్టీ పదవికి ఆసక్తి ఉన్నవారు సెక్షన్‌ 17(3) 
కింద నిర్ణయించిన ఫారం–2లో నోటీసు ప్రదర్శించిన తేదీ నుంచి 20 రోజుల్లో గా డిప్యూటీ 
కమిషనర్‌, దేవాదాయ శాఖ, వరంగల్‌ లేదా అసిస్టెంట్‌ కమిషనర్‌, దేవాదాయ శాఖ, 
వరంగల్‌ కార్యాలయానికి దరఖాస్తులు పంపాలని సూచించారు. వ్యవస్థా పక కుటుంబ 
సభ్యులు కూడా దరఖాస్తు చేసుకోవచ్చని తెలిపారు. దరఖాస్తులను పరిశీలించి, పోలీసు 
వెరిఫికేషన్‌ అనంతరం అర్హు లను ఎంపిక చేసి ట్రస్ట్‌ బోర్డు లను ఏర్పాటు చేయనున్నట్లు  
దేవాదాయ శాఖ అధికారులు తెలిపారు.

అధికారులు 
అలసత్వం వీడండి
	 అభివృద్ధి పనులపై దృష్టి సారించండి
	 ప్రజలకు సేవలు ఆలస్యం కాకుండా క్షేత్రస్థా యిలో పనిచేయాలి
	 పెండింగ్‌ పనులను నిర్దిష్ట గడువులోగా పూర్తి చేయాలి
	 ఎమ్మెల్యే   భూక్య మురళి నాయక్‌

కాకతీయ, నెల్లికుదురు : అధికారులు అలసత్వం వీడి అభివృద్ధి పనులపై దృష్టి సారించి 
ప్రజలకు మెరుగైన సేవలు అందించాలని ఎమ్మెల్యే డాక్టర్‌ భూక్య మురళి నాయక్‌ 
సూచించారు. శనివారం నెల్లికుదురు మండలానికి చెందిన వివిధ శాఖల అధికారులు, 
ప్రజాప్రతినిధులు, సర్పంచులతో విస్తృత స్థా యి సమీక్ష సమావేశం నిర్వహించారు. 
గ్రామాల అభివృద్ధి, ప్రజా సమస్యల పరిష్కారం, సంక్షేమ పథకాల అమలు, కొనసాగు-
తున్న పనుల పురోగతిపై శాఖల వారీగా సమీక్షించారు. ప్రజలకు అవసరమైన సేవలు 
ఎలాంటి ఆలస్యం లేకుండా అందేలా క్షేత్రస్థా యిలో పనిచేయాలని, కార్యాలయాలకే 
పరిమితం కాకుండా గ్రామాలను తరచూ సందర్శించి సమస్యలను గుర్తించి పరిష్కరిం -
చాలని ఆదేశించారు. తాగునీరు, విద్యుత్‌, గ్రామీణ రహదారులు, పారిశుధ్యం, పాఠశా -
లలు, అంగన్‌వాడీ కేంద్రాలు, ప్రభుత్వ ఆసుపత్రులు, వ్యవసాయం, సాగునీరు, పింఛన్లు , 
రేషన్‌, ఇందిరమ్మ ఇళ్లు , సీసీ రోడ్లు , డ్రైనేజీలు తదితర అంశాలపై వివరాలు అడిగి తెలు -
సుకున్నారు. పెండింగ్‌ పనులను గుర్తించి నిర్దిష్ట గడువులోగా పూర్తి చేయాలని స్పష్టం 
చేశారు. ప్రజాప్రతినిధులు తమ గ్రామాల సమస్యలను ఎమ్మెల్యే దృష్టికి తీసుకురాగా, 
సంబంధిత అధికారులతో అక్కడికక్కడే చర్చించి పరిష్కార మార్గా లను సూచించారు. 
చిన్న సమస్యను సైతం నిర్లక్ష్యం చేయవద్దని ఆదేశించారు. కార్యక్రమంలో తహసీల్దా ర్‌ 
చందా నరేష్‌, ఎంపీడీవో సింగారపు కుమార్‌, వివిధ శాఖల అధికారులు, సర్పంచులు, 
ప్రజాప్రతినిధులు పాల్గొ న్నారు.

పేకాట స్థా వరంపై టాస్క్‌‌ఫోర్స్‌‌ దాడి
	 రూ.1.29 లక్షల నగదు, వాహనాలు స్వాధీనం
	 పేకాట ఆడుతున్న 5 మంది అరెస్ట్‌‌.. 7 మంది పరార్‌‌
	 టాస్క్‌‌ఫోర్స్‌‌ ఏసీపీ ఏ. మధుసూదన్‌‌

కాకతీయ, పర్వతగిరి : పర్వతగిరి పోలీస్‌‌స్టేషన్‌‌ పరిధిలోని ఉప్పరపల్లి గ్రామ శివారులో 
పేకాట స్థా వరంపై టాస్క్‌‌ఫోర్స్‌‌ పోలీసులు శనివారం దాడి చేశారు. ఈ సందర్భంగా 
పేకాట ఆడుతున్న 5 మందిని అరెస్టు  చేసి వారి నుంచి రూ.1,29,490 నగదు, పేకము -
క్కలు, 8 సెల్‌‌ఫోన్లు , 7 ద్విచక్ర వాహనాలు, ఒక ఐ–20 కారు (టీఎస్‌‌24హెచ్‌‌2330) 
స్వాధీనం చేసుకున్నారు. విశ్వసనీయ సమాచారం మేరకు దాడి నిర్వహించినట్లు  
పోలీసులు తెలిపారు. అరెస్టయిన వారిలో వరంగల్‌‌ రంగశాయిపేటకు చెందిన శివ-
రాత్రి వెంకటేష్‌‌, సూర సంబరాజు, హనుమకొండ గోపాలపురానికి చెందిన కంచర్ల 
ఏడుకొండలు, వరంగల్‌‌ నాయుడుపంప్‌‌కు చెందిన సూర సంతోష్‌‌, నర్సంపేట వడ్డెర 
కాలనీకి చెందిన బొంత కృష్ణ ఉన్నారు. స్థా వరంలో ఉన్న ఒంగోలు శ్రీనివాస్‌‌, శివరాత్రి 
ఎల్లేష్‌‌, వేణు రెడ్డి, బొంత రవి, ప్రభాకర్‌‌, తన్నీరు రవి, మరో వ్యక్తి పరారైనట్లు  పోలీసులు 
తెలిపారు. అరెస్టయిన వారితోపాటు స్వాధీనం చేసుకున్న నగదు, సామగ్రిని తదుపరి 
చర్యల కోసం పర్వతగిరి పోలీసులకు అప్పగించారు. టాస్క్‌‌ఫోర్స్‌‌ ఏసీపీ ఏ. మధుసూదన్‌‌ 
ఆధ్వర్యంలో ఇన్‌‌స్పెక్టర్లు  వీ. క్రాంతికుమార్‌‌, బి. రాజగోపాల్‌‌, ఎస్‌‌ఐలు కె. సుధాకర్‌‌, బి. 
ఉప్పలయ్య, కె. శ్యామ్‌‌సుందర్‌‌, సిబ్బంది దాడిలో పాల్గొ న్నారు.

పెద్ద పల్లి  జిల్లా  పీఆర్‌టీయూటీఎస్‌లో 

కొత్త  నాయకత్వం
	 అధ్యక్షుడిగా గండు కృష్ణమూర్తి.. ​
ప్రధాన కార్యదర్శిగా కానుగంటి శ్రీనివాస్‌

	 4 ప్యానెళ్ల మధ్య హోరాహోరీ పోరు.. ఆధిక్యంతో విజయం

కాకతీయ, పెద్దపల్లి : పీఆర్‌టీయూటీఎస్‌ పెద్దపల్లి జిల్లా  నూతన అధ్యక్ష, ప్రధాన కార్యద -
ర్శులుగా గండు కృష్ణమూర్తి, కానుగంటి శ్రీనివాస్‌ ఎన్నికయ్యారు. శుక్రవారం రంగంప -
ల్లిలోని ఆర్‌.ఆర్‌. గార్డెన్‌లో జిల్లా  ఎన్నికలు ప్రశాంతంగా జరిగాయి. మొత్తం 4 ప్యానెళ్లు  
బరిలో నిలవగా అధ్యక్ష, ప్రధాన కార్యదర్శి పదవులకు పోటీ తీవ్రంగా సాగింది. అధ్యక్ష 
పదవికి గండు కృష్ణమూర్తికి 55 ఓట్లు  రాగా, రాచర్ల శ్రీనివాస్‌కు 34, మెతుకు తిరుపతికి 
23, ఆకుల రాజన్నకు 10 ఓట్లు  వచ్చాయి. సమీప ప్రత్యర్థి రాచర్ల శ్రీనివాస్‌పై 21 ఓట్ల ఆధి -
క్యంతో గండు కృష్ణమూర్తి విజయం సాధించారు. ప్రధాన కార్యదర్శి పదవికి కానుగంటి 
శ్రీనివాస్‌కు 49 ఓట్లు  రాగా, నాంపల్లి రాజకుమార్‌కు 32, మునిగాల హరికృష్ణకు 26, 
దాసరి రఘుకు 12 ఓట్లు  లభించాయి. దీంతో నాంపల్లి రాజకుమార్‌పై 17 ఓట్ల ఆధిక్యం -
తో కానుగంటి శ్రీనివాస్‌ గెలుపొందారు. నూతన అధ్యక్ష, ప్రధాన కార్యదర్శులతోపాటు 
20 మంది జిల్లా  కార్యవర్గ సభ్యులు ప్రమాణ స్వీకారం చేశారు. ఎన్నికల పరిశీలకులుగా 
జగిత్యాల జిల్లా  అధ్యక్ష, ప్రధాన కార్యదర్శులు యాళ్ల అమర్‌నాథ్‌రెడ్డి, ఆనంద్‌రావు వ్య-
వహరించారు. కార్యక్రమంలో పీఆర్‌టీయూటీఎస్‌ రాష్ట్ర అధ్యక్షుడు పులగం దామోదర్‌రె-
డ్డి, రాష్ట్ర ప్రధాన కార్యదర్శి సుంకరి భిక్షం గౌడ్‌, రాష్ట్ర, జిల్లా , మండల స్థా యి బాధ్యులు, 
ఉపాధ్యాయులు పాల్గొ న్నారు.

పట్ట భద్రులు ఓటర్లు గా నమోదు కావాలి
బీఆర్‌ఎస్‌ రాష్ట్ర  నాయకుడు ఏనుగుల రాకేష్‌రెడ్డి
కాకతీయ, వరంగల్ : రానున్న పట్టభద్రుల ఎమ్మెల్సీ ఎన్నికల్లో  అర్హు లైన పట్టభద్రులు 
ఓటర్లు గా నమోదు కావాలని బీఆర్‌ఎస్‌ రాష్ట్ర నాయకుడు ఏనుగుల రాకేష్‌రెడ్డి కోరారు. 
శనివారం వరంగల్‌ సెంట్రల్‌ లైబ్రరీని సందర్శించి పోటీ పరీక్షలకు సిద్ధమవుతున్న 
అభ్యర్థు లతో మాట్లా డారు. పట్టభద్రుల ఎమ్మెల్సీ ఎన్నికలు సాధారణ ఎన్నికలకు భిన్న-
మైనవని, ఉన్నత విద్యావంతులు, మేధావులు ఓటు వేసే ఈ ఎన్నికల్లో  తీర్పుకు ప్రాధాన్యం 
ఉంటుందని అన్నారు. ఎన్నికల సమయంలో మాత్రమే కాకుండా నిరంతరం పట్టభద్రు -
లు, నిరుద్యోగుల సమస్యలపై పోరాడే వారిని గుర్తించాలని కోరారు. కాంగ్రెస్‌ ప్రభుత్వం 
అసెంబ్లీ ఎన్నికల సమయంలో యూత్‌ డిక్లరేషన్‌ పేరుతో ఇచ్చిన హామీలను అమలు 
చేయలేదని ఆయన విమర్శించారు. 2 లక్షల ఉద్యోగాలు, జాబ్‌ క్యాలెండర్‌, నిరుద్యోగ 
భృతి, బ్యాక్‌లాగ్‌ పోస్టు ల భర్తీ, ప్రైవేట్‌ రంగంలో 75 శాతం ఉద్యోగాలు, విద్యార్థు లకు 
ఫీజు రీయింబర్స్‌మెంట్‌, ఎలక్ట్రిక్‌ స్కూటర్ల వంటి హామీలను ప్రస్తావించారు. గత 2 
ఏళ్లు గా యువత సమస్యలపై పోరాడుతున్నానని, జీవో 46, జీవో 29 అంశాల్లో  తాను 
చేపట్టిన పోరాటాన్ని గుర్తుచేశారు. పట్టభద్రుల ఓటర్ల నమోదుపై అవగాహన కల్పించా-
ల్సిన అవసరం ఉందన్నారు.

ఇది కాంగ్రెస్‌ తెచ్చిన కరువు
	 గోదావ‌రిలో నీళ్లున్నా మోటార్లు ఎందుకు ఆన్‌ చేయరు?
	 రోడ్లకు గుంతలు పూడ్చడానికి పైసల్లేవు
	 ఫ్యూచర్‌ సిటీకి రూ.10 వేల కోట్లా ?
	 బాండ్‌ పేపర్లను బొందపెట్టి గ్యారెం టీలకు గోరీ కట్టారు
	 మాజీ మంత్రి, బీఆర్‌ఎస్‌ డిప్యూటీ ఫ్లో ర్‌ లీడర్‌ హరీశ్‌రావు

కాకతీయ, మెదక్‌ : కళ్లెదుట గోదావరి నీళ్లు న్నా 
మోటార్లు  ఆన్‌ చేయకుండా రైతుల ఉసురు పో -
సుకుంటున్నది కాంగ్రెస్‌ ప్రభుత్వమేనని మాజీ 
మంత్రి, బీఆర్‌ఎస్‌ డిప్యూటీ ఫ్లో ర్‌ లీడర్‌ హరీశ్‌రా-
వు విమర్శించారు. ఇది కాలం తెచ్చిన కరువు 
కాదని.. కాంగ్రెస్‌ తెచ్చిన కరువని అన్నారు. 
మెదక్‌ జిల్లా  నర్సాపూర్‌ నియోజకవర్గంలోని కాగజ్‌ మద్దూర్‌లో  నిర్వహించిన కార్య-
క్రమంలో కాంగ్రెస్‌, బీజేపీ నాయకులు, కార్యకర్తలు బీఆర్‌ఎస్‌లో చేరిన సందర్భంగా 
ఆయన మాట్లా డారు. కాంగ్రెస్‌ నేతల మాటలు కోటలు దాటుతున్నా చేతలు గడప 
దాటడం లేదని హరీశ్‌రావు అన్నారు. కాగజ్‌ మద్దూ ర్‌ రోడ్లపై మోకాలి లోతు గుంతలు 
ఏర్పడి గర్భిణులు ఆసుపత్రికి వెళ్లా లంటే భయపడే పరిస్థితి ఉందన్నారు. గ్రామాల రోడ్లకు 
గుంతలు పూడ్చేందుకు పైసలు లేవంటున్న ప్రభుత్వం.. మనుషులు, ఊరు, వాడ లేని 
ఫ్యూచర్‌ సిటీ వద్ద ఆరు వరుసల రోడ్లకు రూ.10 వేల కోట్లు  ఎందుకు ఖర్చు చేస్తోందని 
ప్రశ్నించారు.
గ్యారెంటీలకు గోరీ కట్టారు
ఎన్నికల ముందు 100 రోజుల్లో  6 గ్యారెంటీలు అమలు చేస్తామని బాండ్‌ పేపర్లు  రాసి-
చ్చిన కాంగ్రెస్‌.. వెయ్యి రోజులు దాటినా హామీలను అమలు చేయలేదని హరీశ్‌రావు 
విమర్శించారు. రూ.4 వేల పెన్షన్‌ ఇస్తామని చెప్పి అమలు చేయలేదన్నారు. రైతుబంధు 
రూ.15 వేలు ఇస్తామని చెప్పి, కేసీఆర్‌ ఇచ్చిన రూ.10 వేలు కూడా ఇవ్వకుండా 3 సీజన్ల 
పాటు ఎగ్గొట్టా  రని అన్నారు. కరెంటు కోతలకు ఎల్‌నినో కారణమని కాంగ్రెస్‌ ప్రభుత్వం 
చెబుతోందని హరీశ్‌రావు విమర్శించారు. వాతావరణ శాఖ 6, 7 నెలల ముందే హెచ్చ -
రించినా బొగ్గు  నిల్వలు, ఒప్పందాలపై ముందస్తు చర్యలు తీసుకోలేదన్నారు. బాయికాడ 
6, 7 గంటల కరెంటు కూడా సక్రమంగా రావడం లేదని, గంటకోసారి ట్రిప్పవుతూ 
పంటలు ఎండుతున్నాయని తెలిపారు. ఇది ఎల్‌నినో తెచ్చిన కరువు కాదు.. కాంగ్రెస్‌ 
తెచ్చిన కరువని వ్యాఖ్యానించారు. కాళేశ్వరం ప్రాజెక్టు  కింద కన్నెపల్లి మోటార్లు  ఆన్‌ 
చేస్తే నర్సాపూర్‌, మంజీరా ప్రాంతాలకు గోదావరి నీళ్లు  వస్తాయని హరీశ్‌రావు అన్నారు. 
అన్నారం, సుందిల్ల బ్యారేజీలపై నివేదికలు ఉన్నాయని, నీటిని వినియోగించుకోవచ్చని 
ఎన్‌డీఎస్‌ఏ హైకోర్టు కు తెలిపిందని పేర్కొన్నారు. నీళ్లు  పారితే కేసీఆర్‌ గుర్తుకొస్తారనే 
భయంతోనే మోటార్లు  ఆన్‌ చేయడం లేదని ఆయన ఆరోపించారు. రైతులకు కరెంటు, 
నీరు అందించి పంటలు కాపాడాలని డిమాండ్‌ చేశారు.

	 నిరుద్యోగ భృతి, 
	 జాబ్‌ క్యాలెండర్‌ ఊసేలేదు
	 ప్రజలను మోసం చేసిన 
కాంగ్రెస్‌కు బుద్ధి చెప్పాలి

	 వర్ధన్నపేట మాజీ 
	 ఎమ్మెల్యే అరూరి రమేష్‌

కాకతీయ, వ‌ర్ధన్న‌పేట : కాంగ్రెస్‌ ప్రభుత్వం 
ఇచ్చిన హామీలను అమలు చేయకుండా ప్ర-
జలను తప్పుదోవ పట్టిస్తోందని వర్ధన్నపేట 
నియోజకవర్గ మాజీ శాసనసభ్యులు అరూరి 
రమేష్‌ విమర్శించారు. 2 లక్షల ఉద్యోగాలు, 
నిరుద్యోగ భృతి, జాబ్‌ క్యాలెండర్‌ హామీలను 
అమలు చేయలేదని అన్నారు. శనివారం 
హెచ్‌ఆర్‌ఎస్‌ గార్డెన్స్‌లో వరంగల్‌–ఖమ్మం–
నల్గొం డ పట్టభద్రుల ఎమ్మెల్సీ ఎన్నికల ఓటరు 

నమోదు ప్రక్రియపై అవగాహన, ఎస్‌ఐఆర్‌, 
సోషల్‌ మీడియా వారియర్స్‌తో నిర్వహించిన 
సమీక్ష సమావేశంలో ఆయన మాట్లా డారు. 
కేసీఆర్‌ ప్రభుత్వ హయాంలో ఇచ్చిన ఉద్యోగా-

లను కూడా తామే ఇచ్చినట్లు  చెప్పుకునే ప్రయ-
త్నం జరుగుతోందని అరూరి రమేష్‌ అన్నారు. 
ఒక్క నోటిఫికేషన్‌ ఇవ్వకుండానే 30 వేల ఉద్యో -
గాలు ఇచ్చామని ముఖ్యమంత్రి రేవంత్‌రెడ్డి 

చెబుతున్నారని విమర్శించారు. గెలిచే వరకు 
ఒక మాట.. గెలిచిన తర్వాత మరో మాటగా 
వ్యవహరిస్తున్న ప్రభుత్వాన్ని ప్రశ్నించాల్సిన 
అవసరం ఉందన్నారు. ఆరు నెలల్లో నే రైతులు, 
మహిళలు, నిరుద్యోగులు, పెద్దమనుషులు 
ఇలా ప్రతి వర్గా న్ని ప్రభుత్వం మోసం చేసిందని 
అరూరి రమేష్‌ విమర్శించారు. ఐదు నెలల్లో నే 
ఐదేళ్ల అపఖ్యాతిని మూటగట్టు కున్న ప్రభు-
త్వంగా కాంగ్రెస్‌ నిలిచిందన్నారు. అరచేతిలో 
వైకుంఠం చూపించి ప్రజలను మోసం చేసిన 
ప్రభుత్వానికి మళ్లీ ఓటు వేయాలా? అని ప్రశ్నిం -
చారు. ప్రభుత్వాన్ని నిలదీసేందుకు ప్రశ్నించే 
వ్యక్తులకు ప్రజలు బలం ఇవ్వాలని కోరారు.
విద్యార్థులు, నిరుద్యోగులకు 
బీఆర్‌ఎస్‌ అండ
బీఆర్‌ఎస్‌ రాష్ట్ర నాయకుడు ఏనుగుల రా-

కేష్‌రెడ్డి మాట్లాడు తూ అధికారం ఇంకా 
రెండేళ్లు  ఉండగానే కాంగ్రెస్‌ అభ్యర్థు లను 
బలవంతంగా పెట్టాల్ సిన పరిస్థితి రావడం 
ప్రభుత్వ వైఫల్యానికి నిదర్శనమన్నారు. 
గత మూడేళ్లు గా ప్రతిపక్షంగా బీఆర్‌ఎస్‌ 
ప్రభుత్వం అన్ని అంశాల్లో  నిలదీసిందన్నా-
రు. విద్యార్థు లు, నిరుద్యోగ యువతకు 
బాసటగా నిలిచింది బీఆర్‌ఎస్‌ మాత్రమేనని 
పేర్కొన్నారు. పట్టభద్రుల ఎమ్మెల్సీ ఎన్నికల్లో  
ప్రతి ఒక్కరూ ఓటరుగా నమోదు కావాలని 
అరూరి రమేష్‌, ఏనుగుల రాకేష్‌రెడ్డి పి-
లుపునిచ్చారు. ప్రభుత్వం ఇచ్చిన హామీల 
అమలుపై నిలదీసేందుకు ఎన్నికలను 
వేదికగా చేసుకోవాలని కోరారు. కాంగ్రెస్‌ ప్ర-
భుత్వానికి ప్రజలు తమ ఓటుతో సమాధానం 
చెప్పాలని వారు పిలుపునిచ్చారు.

హామీలు ఏమయ్యాయి.. ఉద్యోగాలు ఎక్కడ?

	పెట్టు  బడుల ఆకర్షణకు సమగ్ర 
కార్యాచరణ

	 ప్రభుత్వ భూముల విలువ 
పెంపుపై ఫోకస్‌

	 పర్యాటక రంగాన్ని కీలక ఆదాయ 
వనరుగా తీర్చిదిద్దా లి

	 ఉప ముఖ్యమంత్రి, ఆర్థిక శాఖ 
మంత్రి మల్లు  భట్టి  విక్రమార్క

కాకతీయ, హైదరాబాద్‌ : రాష్ట్రంలో అం-
దుబాటులో ఉన్న వనరులను సమర్థవం-
తంగా వినియోగించుకుంటూ ప్రభుత్వ 
ఆదాయాన్ని పెంచేందుకు సమగ్ర కా-
ర్యాచరణ చేపట్టా లని ఉప ముఖ్యమంత్రి, 
ఆర్థిక శాఖ మంత్రి మల్లు  భట్టి విక్రమార్క 
అధికారులను ఆదేశించారు. ప్రభుత్వ 
భూములను సమర్థంగా వినియోగిం-
చుకోవడంతో పాటు వాటి విలువను 
పెంచాలని, పెట్టు బడులకు అనుకూల వా-
తావరణాన్ని కల్పించాలని సూచించారు. 
పర్యాటక రంగంలో ప్రైవేట్‌ భాగస్వా-
మ్యాన్ని ప్రోత్సహిస్తూ అదనపు ఆదాయ 
వనరులను గుర్తించాలని ఆదేశించారు. 
శనివారం రాష్ట్ర సచివాలయంలో భట్టి 
విక్రమార్క అధ్యక్షతన వనరుల సమీకర -
ణపై ఉన్నతస్థా యి సమీక్ష నిర్వహించారు. 
సివిల్‌ సప్లై, నీటిపారుదల శాఖ మంత్రి 
ఎన్‌. ఉత్తమ్‌కుమార్‌రెడ్డి, ప్రభుత్వ ప్రధాన 
కార్యదర్శి సంజయ్‌ జాజుతో పాటు ఉన్న-
తాధికారులు పాల్గొ న్నారు.

హెచ్‌ఐఎల్‌టీ దరఖాస్తులకు 
వేగంగా క్లియరెన్స్‌
హెచ్‌ఐఎల్‌టీ పాలసీ అమలుపై ప్రత్యేక దృష్టి 
సారించాలని భట్టి విక్రమార్క సూచించారు. 
ఎలాంటి అభ్యంతరాలు లేని పార్కులకు 
సంబంధించిన దరఖాస్తులను ప్రాధాన్యతతో 
పరిశీలించి త్వరితగతిన క్లియరెన్స్‌ ఇవ్వాలని 
ఆదేశించారు. తద్వారా ప్రభుత్వానికి రావా-
ల్సిన ఆదాయాన్ని వేగంగా సమీకరించేం-
దుకు చర్యలు చేపట్టా లని సూచించారు. హె-
చ్‌ఐఎల్‌టీ పాలసీపై పరిశ్రమలకు మరింత 
అవగాహన కల్పించేందుకు 6 పార్కుల్లో  
మంత్రుల ఆధ్వర్యంలో రోడ్‌షోలు నిర్వహిం-
చాలని సీఎస్‌ సంజయ్‌ జాజు సూచించారు. 
పర్యాటక రంగంలో భారీ పెట్టు బడులను ఆక-
ర్షించేలా ప్రాజెక్టు లను సిద్ధం చేయాలని భట్టి 
విక్రమార్క ఆదేశించారు. తెలంగాణలోని 
పెట్టు బడి అవకాశాలను గతంలో వివరించిన -
ప్పుడు సుమారు రూ.30 వేల కోట్ల విలువైన పె-
ట్టు బడి ప్రతిపాదనలు వచ్చినట్లు  అధికారులు 
తెలిపారు. రాబోయే గ్లో బల్‌ సమ్మిట్‌లో దేశ, 
విదేశీ పెట్టు బడిదారులకు తెలంగాణ పర్యా-
టక రంగంలోని అవకాశాలను సమగ్రంగా 
ప్రదర్శించేందుకు 70–80 సమగ్ర ప్రాజెక్టు  
నివేదికలు సిద్ధం చేయాలని సీఎస్‌ను ఆదే -
శించారు. పర్యాటక ప్రాజెక్టు లకు అనువైన 
ప్రాంతాలను గుర్తించి పెట్టు బడిదారులను 
ఆకర్షించేలా ప్రతిపాదనలు రూపొందించాల -
ని సూచించారు.
కోటలు, టైగర్‌ టూరిజంపై ఫోకస్‌

రాష్ట్రంలోని చారిత్రక కోటలను పర్యాటక కేం -
ద్రాలుగా అభివృద్ధి చేసేందుకు ప్రభుత్వ-ప్రైవే -
టు భాగస్వామ్య విధానంలో 11 కోటలకు 
బిడ్లు  ఆహ్వానించినట్లు  అధికారులు తెలిపారు. 
టైగర్‌ టూరిజం కార్యక్రమాలను వెంటనే 
ప్రారంభించాలని భట్టి ఆదేశించారు. నిజాం-
సాగర్‌లోని నిజాం గెస్ట్‌హౌస్‌ను పర్యాటక 
అవసరాలకు వినియోగించే అంశాన్ని 
పరిశీలించాలని మంత్రి ఉత్తమ్‌కుమార్‌రెడ్డి 
సూచించారు. రాష్ట్రంలో పర్యాటక మౌలిక 
వసతులను బలోపేతం చేసేందుకు కారవాన్‌ 
పార్కుల ఏర్పాటుపై దృష్టి సారించాలని భట్టి 
విక్రమార్క సూచించారు. గుర్తించిన 3 జిల్లా ల 
కలెక్టర్ల సహకారంతో ప్రక్రియను వేగవంతం 
చేయాలని ఆదేశించారు. ప్రధాన పర్యాటక 
ప్రాజెక్టు ల పురోగతిని క్షేత్రస్థా యిలో పరిశీలిం-
చాలని, ప్రతి ప్రాజెక్టు  ఎప్పటికి పూర్తవుతుం-
ది.. ఎప్పటికి పర్యాటకులకు అందుబాటులోకి 
వస్తుందనే అంశాలపై స్పష్టమైన కార్యాచరణ 
రూపొందించాలని అధికారులను ఆదేశించా-
రు. ప్రభుత్వ ఆస్తులు, భూముల ద్వారా గరిష్ఠ 
ఆర్థిక ప్రయోజనం పొందేలా అన్ని శాఖలు 
సమన్వయంతో పనిచేయాలని భట్టి విక్రమా -
ర్క స్పష్టం చేశారు. సమావేశంలో స్పెషల్‌ చీఫ్‌ 
సెక్రటరీ వాణి ప్రసాద్‌, ఫైనాన్స్‌ ప్రిన్సిపల్‌ సె-
క్రటరీ సందీప్‌కుమార్‌ సుల్తానియా, ప్లానిం గ్‌ 
సెక్రటరీ గౌరవ్‌ ఉప్పల్‌, ఉన్నతాధికారులు 
శశాంక, కృష్ణ భాస్కర్‌, ఇలంబర్తి, నిఖిల్‌ చక్ర -
వర్తి, లోకేష్‌కుమార్‌, కృష్ణ ఆదిత్య, సర్ఫరాజ్‌ 
అహ్మద్‌ తదితరులు పాల్గొ న్నారు.

వనరుల సమీకరణపై ప్రత్యేక దృష్టి

	 10 నుంచి 18 వరకు బతుకమ్మ 
వేడుకలు

	ట్యాంక్‌బండ్‌పై వేలాది మందితో 
సద్దుల బతుకమ్మ

	 ప్రధాన కూడళ్లలో బతుకమ్మలు.. 
విద్యుత్‌ దీపాలతో అలంకరణలు

	 రాష్ట్ర  ప్రభుత్వ ప్రధాన కార్యదర్శి 
సంజయ్‌ జాజు ఆదేశాలు

కాకతీయ, హైదరాబాద్ : తెలంగాణ సంస్కృ-
తికి ప్రత్యేకతగా నిలిచిన బతుకమ్మ పూల 
పండుగను ఈనెల 10 నుంచి 18వ తేదీ 
వరకు అత్యంత వైభవంగా నిర్వహించేందు -
కు ఏర్పాట్లు  చేస్తున్నట్లు  రాష్ట్ర ప్రభుత్వ ప్రధాన 
కార్యదర్శి సంజయ్‌ జాజు తెలిపారు. బతు-
కమ్మ వేడుకల ఏర్పాట్లపై శనివారం డాక్టర్‌ 
బీఆర్‌ అంబేద్కర్‌ రాష్ట్ర సచివాలయంలో 
ఉన్నతస్థా యి సమీక్ష నిర్వహించారు. వివిధ 
శాఖల కార్యదర్శులు, పోలీస్‌ అధికారులు 
పాల్గొ న్నారు. ఈనెల 18న సద్దు ల బతుకమ్మ-
ను పురస్కరించుకుని ట్యాంక్‌బండ్‌పై వేలాది 
మంది మహిళలతో భారీగా ఉత్సవాలు నిర్వ-
హించనున్నట్లు  సంజయ్‌ జాజు తెలిపారు. 
సాయంత్రం 4 గంటలకు సచివాలయం 
ఎదురుగా ఉన్న అమరవీరుల స్మారక కేంద్రం 
నుంచి మహిళలు బతుకమ్మలతో ఊరేగింపు -
గా ట్యాంక్‌బండ్‌కు చేరుకుంటారని చెప్పారు. 
వారితో పాటు వందలాది మంది కళాకారులు 
వివిధ కళారూపాలతో ర్యాలీలో పాల్గొం టార -
ని తెలిపారు. ట్యాంక్‌బండ్‌పై ఏర్పాటు చేసే 
ప్రత్యేక వేదిక వద్ద జరిగే వేడుకలకు ప్రజాప్ర -

తినిధులు హాజరవుతారని పేర్కొన్నారు.
ప్రధాన కూడళ్లలో పండుగ శోభ
బతుకమ్మ వేడుకలను పురస్కరించుకుని 
నగరంలోని ప్రధాన కూడళ్లలో బతుకమ్మల-
ను ఏర్పాటు చేయాలని, జంక్షన్ల వద్ద విద్యుత్‌ 
దీపాలతో అలంకరణలు చేపట్టా లని సీఎస్‌ 
ఆదేశించారు. నగరంలోని అన్ని ప్రధాన 
కార్యాలయాలను విద్యుత్‌ దీపాలతో అలంక-
రించాలని సంబంధిత శాఖల అధికారులకు 
సూచించారు. ట్యాంక్‌బండ్‌కు సమీపంలో-
ని వాడలు, కాలనీలు, బస్తీల నుంచి పెద్ద 
సంఖ్యలో మహిళలు వచ్చే అవకాశం ఉన్నం-
దున వారికి ఎలాంటి ఇబ్బందులు లేకుండా 
ఏర్పాట్లు  చేయాలని ఆదేశించారు. ట్యాంక్‌బం -
డ్‌ చిల్డ్రన్స్‌ పార్క్‌లోని బతుకమ్మ ఘాట్‌తో 
పాటు నెక్లెస్‌ రోడ్డు లో బతుకమ్మల నిమజ్జనా-
నికి ప్రత్యేక ఏర్పాట్లు  చేయాలని హెచ్‌ఎండీఏ, 
జీహెచ్‌ఎంసీ అధికారులను సంజయ్‌ జాజు 
ఆదేశించారు. సాయంత్రం 5 నుంచి రాత్రి 
10 గంటల వరకు ట్యాంక్‌బండ్‌పై వేడుకలు 
జరుగనున్న నేపథ్యంలో ట్రాఫిక్‌ డైవర్షన్‌, 
బారికేడింగ్‌, కనీస సౌకర్యాలు కల్పించాలని 
సూచించారు. అమరవీరుల స్మారక కేంద్రం 
నుంచి ట్యాంక్‌బండ్‌ వరకు ప్రత్యేక బారికేడిం -
గ్‌, లైటింగ్‌ ఏర్పాటు చేయాలని ఆదేశించారు.

రవీంద్రభారతిలో పది రోజుల వేడుకలు
బతుకమ్మ జరిగే పది రోజుల పాటు రవీంద్ర -
భారతిలో వేడుకలు నిర్వహించనున్నందున 
అక్కడ కూడా ప్రత్యేక ఏర్పాట్లు  చేపట్టా లని 
సీఎస్‌ తెలిపారు. రాష్ట్రంలోని అన్ని పర్యాటక 
కేంద్రాలు, ప్రముఖ ప్రాంతాల్లో నూ బతుకమ్మ 
ఉత్సవాలు నిర్వహించాలని సూచించారు. 
బతుకమ్మ ఉత్సవాలను ప్రతిబింబించేలా ప్ర-
త్యేక లోగోను రూపొందిస్తున్నామని తెలిపారు. 
డిసెంబర్‌లో జరగనున్న తెలంగాణ గ్లో బల్‌ 
సమ్మిట్‌ను కూడా ప్రతిబింబించేలా లోగోను 
రూపొందించనున్నట్లు  వెల్లడించారు. సమా -
వేశంలో పర్యాటక, సాంస్కృతిక శాఖ ప్రత్యేక 
ప్రధాన కార్యదర్శి వాణి ప్రసాద్‌, హైదరాబాద్‌ 
సీపీ వీసీ సజ్జనార్‌, పంచాయతీరాజ్‌ కమిషనర్‌ 
దివ్య, జీహెచ్‌ఎంసీ కమిషనర్‌ ఆర్‌.వి. కర్ణన్‌, 
ఆర్టీసీ ఎండీ నాగిరెడ్డి, మల్కాజిగిరి సీపీ బి. 
సుమతి, జాయింట్‌ పోలీస్‌ కమిషనర్‌ (ట్రాఫిక్‌) 
హైదరాబాద్‌ జోయెల్‌ డేవిస్‌, సమాచార పౌర -
సంబంధాల శాఖ స్పెషల్‌ కమిషనర్‌ ముకుం-
దరెడ్డి, హార్టికల్చర్‌ కమిషనర్‌ షేక్‌ యాస్మీన్‌ 
బాషా, జలమండలి అశోక్‌రెడ్డి, టూరిజం డైరెక్ట-
ర్‌ రంజిత్‌ నాయక్‌, శిల్పారామం, సాంస్కృతిక 
శాఖ డైరెక్టర్‌ ఎ. నర్సింహారెడ్డి, ప్రత్యేక అధికారి 
కిషన్‌రావు తదితరులు పాల్గొ న్నారు.

పూల పండుగకు ఘనంగా ఏర్పాట్లు

	 బీఆర్‌ఎస్‌ మండల అధ్యక్షుడు 
పల్లెపాటి జైపాల్‌రెడ్డి

	 జాఫర్‌గడ్‌లో బీఆర్‌ఎస్‌ 
ఆధ్వర్యంలో ఓటరు నమోదు 
కేంద్రం ప్రారంభం

కాకతీయ, జాఫర్‌గడ్ : వరంగల్‌–ఖమ్మం–
నల్గొం డ పట్టభద్రుల ఎమ్మెల్సీ ఎన్నికలను 
పురస్కరించుకుని అర్హు లైన ప్రతి గ్రాడ్యుయేట్‌ 
బాధ్యతగా ఓటరుగా నమోదు చేసుకోవాలని 
బీఆర్‌ఎస్‌ మండల అధ్యక్షుడు పల్లెపాటి జైపా-
ల్‌రెడ్డి కోరారు. శనివారం జాఫర్‌గడ్‌ మండల 
కేంద్రంలోని బాలాజీ ఇంటర్నెట్‌ సెంటర్‌ వద్ద 
బీఆర్‌ఎస్‌ ఆధ్వర్యంలో ఏర్పాటు చేసిన ఓటరు 
నమోదు కేంద్రాన్ని ఆయన ప్రారంభించారు. 
మాజీ ఉపముఖ్యమంత్రి డాక్టర్‌ తాటికొండ 

రాజయ్య సూచనల మేరకు నమోదు ప్రక్రి -
యను చేపట్టినట్లు  తెలిపారు. అన్ని గ్రామాల్లో  
పట్టభద్రుల ఓటరు నమోదుకు గ్రాడ్యుయేట్‌ 
ఇన్‌చార్జీలను నియమించి ప్రక్రియ కొనసా-
గిస్తున్నామని చెప్పారు. అనంతరం సీఈఓ 

తెలంగాణ వెబ్‌సైట్‌ ద్వారా జైపాల్‌రెడ్డి ఓటరు 
నమోదు ప్రక్రియను ప్రారంభించారు. మండల 
కమిటీ సభ్యులు తహసీల్దా ర్‌ కార్యాలయానికి 
వెళ్లి ఫారం–18 ద్వారా దరఖాస్తులను అధికా -
రులకు అందజేశారు. బీఆర్‌ఎస్‌వీ కాకతీయ 
యూనివర్సిటీ నాయకుడు పిన్నింటి విజయ్‌కు -
మార్‌ మాట్లాడు తూ పట్టభద్రులు బాధ్యతగా 
ఓటు నమోదు చేసుకోవాలని కోరారు. కార్య-
క్రమంలో మండల సమన్వయ కమిటీ సభ్యులు 
కడారి శంకర్‌, నజీర్‌, పెంతల రాజ్‌కుమార్‌, 
యార సోమిరెడ్డి, కలకోట రాజనీకాంత్‌, జాఫ-
ర్‌గడ్‌ ఉపసర్పంచ్‌ కొత్వాల కుమార్‌, శ్రీధర్‌, 
రవి, బోరగాని రాజేశ్వర్‌రావు, తిడుగు ఉప -
సర్పంచ్‌ మనోహర్‌, యువజన నాయకులు 
నల్లతీగల శ్రీకాంత్‌, ప్రసన్న, పవన్‌, హరీష్‌ 
తదితరులు పాల్గొ న్నారు.

పట్ట భద్రులు బాధ్యతగా ఓటు నమోదు చేసుకోవాలి

ములుగు అదనపు ఎస్పీ కారును ఢీకొట్టి న టిప్పర్‌
కాకతీయ, ములుగు : ములుగు జిల్లా  ఏఆర్‌ అదనపు ఎస్పీ సదానందం ప్రయాణిస్తున్న 
కారును టిప్పర్‌ ఢీకొన్న ఘటనలో తృటిలో ప్రమాదం తప్పింది. శుక్రవారం జిల్లా  పోలీసు 
ప్రధాన కార్యాలయం నుంచి కారు బయటకు వస్తున్న సమయంలో బండారుపల్లి వైపు 
నుంచి ములుగు వైపు వేగంగా వస్తున్న టిప్పర్‌ కారును ఢీకొట్టినట్లు  సమాచారం. ఈ 
ఘటనలో కారు ముందు భాగం ధ్వంసమైంది. కారులో ఉన్న అదనపు ఎస్పీ సదానం-
దంతో పాటు డ్రైవర్‌, సిబ్బందికి ఎలాంటి గాయాలు కాలేదని తెలిసింది. సమాచారం 
అందుకున్న పోలీసులు వెంటనే ఘటనాస్థలానికి చేరుకుని వివరాలు సేకరించారు. 
ప్రమాదానికి గల కారణాలపై దర్యాప్తు చేపట్టినట్లు  పోలీసులు తెలిపారు.

పట్టభద్రులంతా 
ఓటరుగా నమోదు కావాలి
	 ఫారం–18 ద్వారా నిర్ణీత గడువులో దరఖాస్తు  చేసుకోవాలి
	 పాత జాబితాలో పేరున్నా కొత్తగా నమోదు తప్పనిసరి
	 జనగామ జిల్లా  కలెక్టర్‌ సందీప్‌కుమార్‌ ఝా సూచన

కాకతీయ, జనగామ : అర్హు లైన పట్టభద్రులు ఫారం–18 ద్వారా ఓటరుగా నమోదు 
చేసుకోవాలని జనగామ జిల్లా  కలెక్టర్‌ సందీప్‌కుమార్‌ ఝా సూచించారు. శనివారం 
సమీకృత కలెక్టర్‌ కార్యాలయంలోని మినీ కాన్ఫరెన్స్‌ హాల్లో  అదనపు కలెక్టర్‌ (రెవెన్యూ) 
బెన్షా లోమ్‌తో కలిసి గుర్తింపు పొందిన రాజకీయ పార్టీల ప్రతినిధులతో సమావేశం ని-
ర్వహించారు. వరంగల్‌–ఖమ్మం–నల్గ ొండ పట్టభద్రుల ఎమ్మెల్సీ నియోజకవర్గ ఓటరు 
జాబితా తయారీకి సంబంధించిన నిబంధనలు, దరఖాస్తు విధానం, గడువు తదితర 
అంశాలను వివరించారు. 2026 నవంబరు 1 నాటికి కనీసం మూడేళ్ల క్రితం డిగ్రీ పూర్తి 
చేసిన అర్హు లు ఫారం–18ను ఏఈఆర్‌ఓలకు లేదా నియమిత అధికారికి సమర్పించాలని 
తెలిపారు. విద్యార్హత ధ్రువీకరణ పత్రాలను జతచేయాలని సూచించారు. పాత ఓటరు 
జాబితాలో పేరున్నవారు సైతం కొత్తగా నిర్దేశిత విధానంలో దరఖాస్తు చేసుకోవాలన్నారు. 
రాజకీయ పార్టీల ప్రతినిధులు విస్తృత అవగాహన కల్పించి, ప్రక్రియ పారదర్శకంగా 
జరిగేలా అధికారులతో సమన్వయం చేసుకోవాలని కోరారు. సమావేశంలో ఎన్నికల 
విభాగం సూపరింటెండెంట్‌ శ్రీధర్‌, ఉడుత రవి యాదవ్‌, భాస్కర్‌, రావెల రవి, బి. 
జగదీష్‌, జోగు ప్రకాష్‌ తదితరులు పాల్గొన్నా రు.

శంకరపట్నంలో సేవా 
సంకల్ప్‌ యాత్రకు స్వాగతం
టీఎన్‌ఎస్‌ఎఫ్‌ రాష్ట్ర  వీఎంఆర్‌డీఏ చైర్మన్‌ ప్రణవ్‌ గోపాల్‌ ఆధ్వర్యంలో యాత్ర

కాకతీయ, శంకరపట్నం : ప్రధాని నరేంద్ర మోదీ 25 ఏళ్ల స్వపరిపాలన పూర్తయిన 
సందర్భంగా ఆంధ్రప్రదేశ్‌ రాష్ట్ర టీడీపీ అనుబంధ టీఎన్‌ఎస్‌ఎఫ్‌ ఆధ్వర్యంలో తిరుమల 
తిరుపతి దేవస్థా నం నుంచి వారణాసి వరకు చేపట్టిన ‘సేవా సంకల్ప్‌’ బైక్‌ యాత్ర 
శనివారం శంకరపట్నం మండలానికి చేరుకుంది. ఈ సందర్భంగా మండల టీడీపీ, 
బీజేపీ నాయకులు యాత్రికులకు ఘన స్వాగతం పలికారు. యాత్రకు నాయకత్వం 
వహిస్తున్న టీఎన్‌ఎస్‌ఎఫ్‌ రాష్ట్ర వీఎంఆర్‌డీఏ చైర్మన్‌ ప్రణవ్‌ గోపాల్‌, తెలుగు యువత 
రాష్ట్ర అధ్యక్షుడు పొగాకు జయరాం, షాప్‌ చైర్మన్‌ అనిమిని రవినాయుడు తదితరులకు 
పూలమాలలు వేసి, మంగళహారతులతో స్వాగతం పలికారు. యాత్ర విజయవంతం-
గా కొనసాగాలని ఆకాంక్షించారు. కార్యక్రమంలో బీజేపీ రాష్ట్ర కౌన్సిల్‌ సభ్యుడు దండు 
కొమురయ్య, టీడీపీ అడహాక్‌ కమిటీ కరీంనగర్‌ పార్లమెంట్‌ సభ్యుడు మోరే ప్రభాకర్‌, 
నాయకులు దొంగల రాములు, నిమ్మశెట్టి సంపత్‌, రాసమల్ల శ్రీనివాస్‌, బైరి తిరుపతి, 
బిజిలి సారయ్య, గుళ్ల రాజు, కాంతాల రాజిరెడ్డి, పోతునూరి రాజు, బొంతల రవి, సాగర్‌, 
కొమురయ్య, కోమల్‌రెడ్డి, గోపి, వీరమల్లు , మల్లేశం, సమ్మయ్య, మహబూబ్‌ అలీ, కమ-
లాకర్‌రెడ్డి తదితరులు పాల్గొన్నా రు.

అవార్డులు మరింత 
బాధ్యతను పెంచుతాయి
ప్రధానోపాధ్యాయురాలు కంకణాల నీరజ
కాకతీయ, శంకరపట్నం : ఉపాధ్యాయులకు లభించే అవార్డు లు మరింత బాధ్యతతో 
పనిచేసేందుకు ప్రోత్సాహాన్ని అందిస్తాయని మొలంగూర్‌ ఉన్నత పాఠశాల ప్రధానోపా -
ధ్యాయురాలు కంకణాల నీరజ అన్నారు. శనివారం పాఠశాలలో ఇటీవల వివిధ సంద-
ర్భాల్లో  ఉత్తమ ఉపాధ్యాయ పురస్కారాలు అందుకున్న ఉపాధ్యాయులను అభినందిస్తూ 
సన్మాన కార్యక్రమం నిర్వహించారు. మండల ఉత్తమ ఉపాధ్యాయ పురస్కారం అందు -
కున్న బాబు, లయన్స్‌ క్లబ్‌ కరీంనగర్‌ ఆధ్వర్యంలో ఉత్తమ ఉపాధ్యాయ అవార్డు  పొందిన 
శారదను శాలువాలు, మెమెంటోలతో సన్మానించారు. జిల్లా  ప్రధానోపాధ్యాయుల 
సంఘం ఆధ్వర్యంలో ‘ఉత్తమ విద్యా సారథి’ పురస్కారం అందుకున్న ప్రధానోపాధ్యాయు -
రాలు కంకణాల నీరజను ఉపాధ్యాయ బృందం సత్కరించింది. ఈ సందర్భంగా నీరజ 
మాట్లా డుతూ అవార్డు లు వ్యక్తిగత గుర్తింపుతోపాటు విద్యార్థు ల పట్ల మరింత బాధ్యతగా 
పనిచేయాలనే స్ఫూర్తిని కలిగిస్తాయన్నారు. విద్యార్థు లు మూఢనమ్మకాలు, మంత్రాలు, 
తాయత్తులు, కనికట్టు  వంటి వాటిని నమ్మకుండా శాస్త్రీయ దృక్పథంతో ఆలోచించాలని 
సూచించారు. కార్యక్రమంలో విద్యార్థు లు, ఉపాధ్యాయులు పాల్గొ ని పురస్కార గ్రహీతల 
సేవలను కొనియాడారు.

లీకేజీలతో తాగునీరు వృథా.. 
నెలలు గడుస్తున్నా పట్టించుకోని అధికారులు

కాకతీయ,శంకరపట్నం : శంకరపట్నం మండలం మొలంగూర్ గ్రామంలో మిషన్ 
భగీరథ పైప్‌లైన్ లీకేజీ కారణంగా తాగునీరు వృథాగా పోతోంది. మొలంగూర్ నుంచి 
మక్త గ్రామానికి వెళ్లే మార్గంలో సుమారు పది మీటర్ల పరిధిలో రెండు చోట్ల పైప్‌లైన్లు  
లీకేజీకి గురై నెలలు గడుస్తున్నా సంబంధిత అధికారులు పట్టించుకోవడం లేదని గ్రామ-
స్తులు ఆవేదన వ్యక్తం చేస్తున్నారు.లీకేజీల నుంచి నీరు నిరంతరం రోడ్డు పైకి చేరడంతో 
అక్కడ గుంతలు ఏర్పడి వాహనదారులు, రైతులు తీవ్ర ఇబ్బందులు ఎదుర్కొంటున్నారు. 
విలువైన తాగునీరు వృథాగా పోతున్నా అధికారులు స్పందించకపోవడంపై స్థా నికులు 
ఆగ్రహం వ్యక్తం చేస్తున్నారు. సమస్యను గ్రామ సర్పంచ్ పూదరి రాజు దృష్టికి తీసుకెళ్లిన -
ప్పటికీ పరిష్కారం కాలేదని గ్రామస్తులు తెలిపారు. ఇప్పటికైనా సంబంధిత అధికారు -
లు స్పందించి లీకేజీలకు తక్షణమే మరమ్మతులు చేపట్టి నీటి వృథాను అరికట్టడంతో 
పాటు రహదారిపై ఏర్పడిన గుంతలను పూడ్చి వాహనదారులకు ఇబ్బందులు లేకుండా 
చూడాలని గ్రామస్తులు కోరుతున్నారు.

అభివృద్ధి పనులను 
వేగవంతం చేయాలి
	 భద్రకాళి దేవాలయం మాడ వీధుల పనులపై ప్రత్యేక దృష్టి
	 ఇన్నర్‌ రింగ్‌ రోడ్డు , బస్‌స్టేషన్‌, గ్రీనరీ పనులు ముమ్మరం చేయాలి
	కు డా చైర్ పర్సన్‌ గుండు సుధారాణి

కాకతీయ, వరంగల్ : కుడా పరిధిలోని వివిధ అభివృద్ధి పనులను వేగవంతం చేయాలని 
కాకతీయ పట్టణాభివృద్ధి సంస్థ(కుడా) చైర్‌పర్సన్‌, మాజీ రాజ్యసభ సభ్యురాలు, జీడ-
బ్ల్ యూఎంసీ మాజీ మేయర్‌ గుండు సుధారాణి అధికారులను ఆదేశించారు. శనివారం 
కుడా కార్యాలయంలో ఇంజనీరింగ్‌, హార్టికల్చర్‌ అధికారులతో అభివృద్ధి పనులపై 
సమీక్ష నిర్వహించారు. ఈ సందర్భంగా ఆమె మాట్లా డుతూ వరంగల్‌లో అత్యంత ప్రా -
ముఖ్యత కలిగిన శ్రీ భద్రకాళి దేవాలయం మాడ వీధుల పనులతోపాటు ఇన్నర్‌ రింగ్‌ 
రోడ్డు , వరంగల్‌ బస్‌స్టేషన్‌, గ్రీనరీ పనులను ముమ్మరం చేయాలని సూచించారు. ఆయా 
పనుల పురోగతిని సమీక్షిస్తూ నిర్ణీత సమయంలో పూర్తి చేసేలా చర్యలు తీసుకోవాలని 
అధికారులను ఆదేశించారు. సమావేశంలో కుడా చీఫ్‌ ప్లా నింగ్‌ ఆఫీసర్‌ అజిత్‌రెడ్డి, హా -
ర్టికల్చర్‌ ఆఫీసర్‌ ఆసిఫ్‌, అడ్మినిస్ట్రేటివ్‌ ఆఫీసర్‌ మీర్జా  అస్రఫ్‌, డీఈ శ్రీకాంత్‌, ఏఈ భరత్‌ 
పాల్గొన్నా రు.

నవోదయలో 9, 11వ తరగతుల 
ప్రవేశాలకు గడువు పొడిగింపు
	 అక్టో బర్‌ 15 వరకు ఆన్‌లైన్‌లో దరఖాస్తుల స్వీకరణ
	 ఎంపిక పరీక్ష 2027 ఏప్రిల్‌ 10న.. ఉచిత నివాస విద్య
	 జవహర్‌ నవోదయ విద్యాలయం 

	 మామునూరు ప్రిన్సిపాల్‌ టి. రమేష్‌
కాకతీయ, వరంగల్ : దేశవ్యాప్తంగా ఉన్న జవహర్‌ నవోదయ విద్యాలయాల్లో  2027–
28 విద్యా సంవత్సరానికి 9, 11వ తరగతుల్లో  ఖాళీ సీట్ల భర్తీకి నిర్వహించే లేటరల్‌ 
ఎంట్రీ సెలెక్షన్‌ టెస్ట్‌–2027 ఆన్‌లైన్‌ దరఖాస్తుల గడువును అక్టో బర్‌ 15, 2026 వరకు 
పొడిగించినట్లు  మామునూరు జవహర్‌ నవోదయ విద్యాలయం ప్రిన్సిపాల్‌ టి. రమేష్‌ 
తెలిపారు. 9వ తరగతి ప్రవేశానికి 01-05-2012 నుంచి 31-07-2014 మధ్య జన్మిం-
చిన, 2026–27లో సంబంధిత జిల్లా లో 8వ తరగతి చదువుతున్న విద్యార్థు లు అర్హు లు. 
11వ తరగతికి 01-06-2010 నుంచి 31-07-2012 మధ్య జన్మించి, ప్రస్తుతం 10వ 
తరగతి చదువుతున్న విద్యార్థు లు దరఖాస్తు చేసుకోవచ్చు. ఎంపిక పరీక్ష 10-04-2027న 
నిర్వహించనున్నారు. మొత్తం సీట్లలో 75% గ్రామీణ, 25% పట్టణ ప్రాంత విద్యార్థు లకు 
కేటాయిస్తారు. నిబంధనల ప్రకారం ఎస్సీ, ఎస్టీ, దివ్యాంగులు, బాలికలకు రిజర్వేషన్లు  
వర్తిస్తాయి. నవోదయ విద్యాలయాల్లో  6వ తరగతి నుంచి 12వ తరగతి వరకు సీబీఎస్‌ఈ 
అనుబంధం, ఎన్‌సీఈఆర్‌టీ పాఠ్యప్రణాళికతో ఆంగ్ల మాధ్యమంలో ఉచిత నివాస విద్య 
అందిస్తారు. అర్హు లైన విద్యార్థు లు అధికారిక వెబ్‌సైట్‌లో 9, 11వ తరగతులకు ప్రత్యే-
కంగా ఉన్న లింకుల ద్వారా ఉచితంగా ఆన్‌లైన్‌లో దరఖాస్తు చేసుకోవాలని ప్రిన్సిపాల్‌ 
సూచించారు.

	 భక్తులకు ఇబ్బందులు లేకుండా 
సమన్వయంతో పనిచేయాలి

	 కాళేశ్వరంలో ఘాట్లు , పార్కింగ్‌, 
తాగునీటిపై ప్రత్యేక దృష్టి

	 భక్తుల భద్రతకు గజ 
	 ఈతగాళ్లు , రక్షణ సిబ్బంది
	 దేవాదాయ శాఖ కార్యదర్శి శైలజ 
రామయ్యర్‌ ఆదేశం

కాకతీయ, భూపాల‌ప‌ల్లి : గోదావరి పుష్కరాలకు వచ్చే 
భక్తులకు ఎలాంటి ఇబ్బందులు కలగకుండా అన్ని 
శాఖల అధికారులు సమన్వయంతో పకడ్బందీ ఏర్పా-
ట్లు  చేయాలని దేవాదాయ శాఖ కార్యదర్శి శైలజ రా -
మయ్యర్‌ ఆదేశించారు. పుష్కరాలకు సంబంధించిన 
పనులను నిరంతరం పర్యవేక్షిస్తూ నిర్దేశిత గడువులోగా 
పూర్తి చేయాలని సూచించారు. శనివారం హైదరాబా-
ద్‌ నుంచి గోదావరి నది తీర ప్రాంత జిల్లా ల కలెక్టర్లు , 
అదనపు కలెక్టర్లు , వివిధ శాఖల అధికారులతో పుష్కరాల 
నిర్వహణ ఏర్పాట్లపై సమీక్ష సమావేశం నిర్వహించారు. 
పుష్కరాలకు వచ్చే భక్తుల కోసం పారిశుద్ధ్యం, తాగునీరు, 

వైద్య శిబిరాలు, గజ ఈతగాళ్లు , పార్కింగ్‌, పోలీసు బం-
దోబస్తు తదితర సదుపాయాలను ముందస్తుగానే సిద్ధం 
చేయాలని శైలజ రామయ్యర్‌ స్పష్టం చేశారు. భక్తుల 
రద్దీని దృష్టిలో ఉంచుకుని ఎలాంటి అవాంఛనీయ ఘట-
నలకు తావులేకుండా పటిష్టమైన చర్యలు తీసుకోవాలని 
ఆదేశించారు. సంబంధిత శాఖల అధికారులు క్షేత్రస్థా -
యిలో పర్యటించి అవసరమైన ఏర్పాట్లను గుర్తించాలని 
సూచించారు.

కాళేశ్వరంలో ఘాట్ల ఏర్పాటుకు ప్రాధాన్యం
క్యాంపు కార్యాలయం నుంచి సమావేశంలో పాల్గొ న్న 
జిల్లా  కలెక్టర్‌ రాహుల్‌ శర్మ మాట్లా డుతూ గోదావరి పు -
ష్కరాలను జిల్లా లో అత్యంత సమర్థవంతంగా, ఎలాంటి 
లోటుపాట్లకు తావులేకుండా నిర్వహించేందుకు సమగ్ర 
కార్యాచరణ రూపొందించి అమలు చేస్తామని తెలిపారు. 
ముఖ్యంగా కాళేశ్వరం పుష్కర క్షేత్రంలో భక్తుల రద్దీకి 
అనుగుణంగా ఘాట్ల ఏర్పాటు, రహదారుల అభివృద్ధి, 

వాహనాల పార్కింగ్‌, తాగునీరు, పారిశుద్ధ్యం, వైద్య 
సదుపాయాలపై ప్రత్యేక దృష్టి సారిస్తామని పేర్కొన్నారు. 
పుష్కరాల సమయంలో సమీప జిల్లా లతో పాటు ఇతర రా-
ష్ట్రా ల నుంచి కూడా పెద్ద సంఖ్యలో భక్తులు కాళేశ్వరానికి 
వచ్చే అవకాశం ఉందని కలెక్టర్‌ తెలిపారు. ఈ నేపథ్యం-
లో ముందస్తు ప్రణాళికతో ఏర్పాట్లు  చేపడతామన్నారు. 
భక్తుల రాకపోకలకు అంతరాయం కలగకుండా ట్రాఫిక్‌ 
నియంత్రణ, వాహనాల పార్కింగ్‌, రద్దీ నిర్వహణకు ప్రత్యేక 
చర్యలు తీసుకుంటామని చెప్పారు. నదిలో స్నానాలు చేసే 
భక్తుల భద్రతకు గజ ఈతగాళ్లు , అవసరమైన రక్షణ సిబ్బం -
దిని అందుబాటులో ఉంచుతామని తెలిపారు.
నిర్ణీత గడువులో పనులు పూర్తి
అన్ని శాఖల అధికారులు క్షేత్రస్థా యిలో పర్యటించి చేపట్టా -
ల్సిన పనులను గుర్తించాలని రాహుల్‌ శర్మ సూచించారు. 
పనుల పురోగతిని ఎప్పటికప్పుడు సమీక్షిస్తూ నాణ్యతతో 
నిర్ణీత గడువులోగా పూర్తి చేసేలా చర్యలు తీసుకుంటామని 
స్పష్టం చేశారు. పుష్కరాలకు వచ్చే ప్రతి భక్తుడికి సురక్షిత -
మైన, సౌకర్యవంతమైన ఆధ్యాత్మిక అనుభూతి కల్పించడ -
మే లక్ష్యంగా జిల్లా  యంత్రాంగం సమన్వయంతో పనిచే-
స్తుందని తెలిపారు.

పుష్కరాలకు పకడ్బందీ ఏర్పాట్లు

	 నిబంధనలు ఉల్లంఘిస్తే 
చట్టప్రకారం చర్యలు తప్పవు

	 రోగులకు కనిపించేలా వైద్యులు, 
సేవలు, ఫీజుల వివరాలు 
ప్రదర్శించాలి

	 వ‌రంగ‌ల్ జిల్లా  కలెక్టర్  
	 సత్య శారద

కాకతీయ, వరంగల్‌ ప్రతినిధి : జిల్లా లో క్లినిక-
ల్‌ ఎస్టాబ్లిష్‌మెంట్ స్‌ చట్ట నిబంధనలను ప్రతి 
ఆసుపత్రి, క్లినిక్‌ తప్పనిసరిగా పాటించాలని 
జిల్లా  కలెక్టర్‌ డాక్టర్‌ సత్య శారద స్పష్టం 
చేశారు. రిజిస్ట్రేషన్‌ లేకుండా నిర్వహిస్తున్న 
ఆసుపత్రులు, క్లినిక్స్‌, డయాగ్నస్టిక్‌ కేంద్రాలపై 
నోటీసులు జారీ చేసి కఠిన చర్యలు తీసుకోవా -
లని అధికారులను ఆదేశించారు. శనివారం 
కలెక్టరేట్‌లో కలెక్టర్‌ అధ్యక్షతన తెలంగాణ 
క్లినికల్‌ ఎస్టాబ్లిష్‌మెంట్ స్‌ చట్టం జిల్లా  రిజిస్ట్రే -
షన్‌ అథారిటీ సమావేశం జరిగింది. ఈ సం-
దర్భంగా డీఎంహెచ్‌వో డాక్టర్‌ బి. రాజారెడ్డి 

జిల్లా లో క్లినికల్‌ ఎస్టాబ్లిష్‌మెం ట్ల రిజిస్ట్రేషన్లు , 
రెన్యువల్స్‌పై నివేదిక సమర్పించారు. కొత్త 
రిజిస్ట్రేషన్‌, రెన్యువల్‌ కోసం వచ్చిన దరఖాస్తు-
లను కమిటీ పరిశీలించింది. నిబంధనలు పా -
టిస్తున్న సంస్థలకు అనుమతులు మంజూరు 
చేయగా, ఫైర్‌ సేఫ్టీ తదితర అంశాల్లో  లోపా-
లున్న సంస్థలకు వాటిని సరిచేసుకునేందుకు 
గడువు ఇవ్వాలని నిర్ణయించారు. ప్రతి ఆసు -
పత్రి, క్లినిక్‌లో వైద్యులు, సిబ్బంది వివరాలు, 
రిజిస్ట్రేషన్‌ సర్టిఫికేట్‌, అందించే వైద్య సేవలు, 

ఫీజుల వివరాలను రోగులకు స్పష్టంగా కని-
పించేలా బోర్డు లు ఏర్పాటు చేయాలని కలెక్టర్‌ 
ఆదేశించారు. బయోమెడికల్‌ వ్యర్థా ల నిర్వ-
హణ, రికార్డు ల నిర్వహణ, ఫైర్‌ సేఫ్టీ నిబంధన -
లు తప్పనిసరిగా పాటించాలని సూచించారు. 
సమావేశంలో అడిషనల్‌ కలెక్టర్‌ వై.వి. గణేష్‌, 
డీసీపీ కవిత, డీఎంహెచ్‌వో డాక్టర్‌ రాజారెడ్డి, 
ఐఎంఏ ప్రతినిధి డాక్టర్‌ వెంకటస్వామి, 
డిప్యూటీ డీఎంహెచ్‌వో డాక్టర్‌ రాజమౌళి, 
ఫైర్‌ శాఖ అధికారులు పాల్గొన్నా రు.

రిజిస్ట్రేషన్‌ లేని ఆసుపత్రులపై కొరడా

	 కాకతీయ కళా వైభవాన్ని 
డాక్యుమెంట్ చేసిన కేఎల్ 
వర్సిటీ విద్యార్థులు

	 షీట్లు , మోడల్స్ తో నిర్మాణ కళా 
ప్రదర్శన

	 ఫోటోగ్రఫీ, లైవ్ స్కెచింగ్ తో 
ఆలయ అధ్యయనం

కాకతీయ, హన్మకొండ : కాకతీయుల నిర్మాణ 
వైభవానికి ప్రతీకగా నిలిచిన చారిత్రక వేయి 
స్తంభాల దేవాలయంలో విద్యార్థు ల నిర్మాణ 
కళా ప్రదర్శన ఆకట్టుకుం ది. విజయవాడలోని 
కేఎల్ యూనివర్సిటీ స్కూల్ ఆఫ్ ఆర్కిటెక్చర్ 
విద్యార్థు లు ఆలయాన్ని సందర్శించి, వారస-
త్వ నిర్మాణంపై ప్రత్యక్ష అధ్యయనం చేశారు. 
ఈ సందర్భంగా విద్యార్థు లు తాము రూపొం -
దించిన ఆర్కిటెక్చరల్ షీట్లు , డాక్యుమెంటేష-
న్ డ్రాయింగ్స్, భౌతిక మోడల్స్ ను ఆలయ 
ప్రాంగణంలోనే ప్రదర్శించారు. దేవాలయ 
నిర్మాణ ప్రణాళిక, స్తంభాల శైలి, శిల్పకళలోని 

సూక్ష్మ వివరాలు, కాకతీయ వాస్తు రహస్యా-
లను తమ డ్రాయింగ్స్ ద్వారా వివరించారు. 
అధ్యాపకుల మార్గనిర్దేశంలో విద్యార్థు లు 
ఆలయంలోని ప్రతి స్తంభం, శిల్పం, నిర్మాణ 
వివరాలను ఫోటోగ్రఫీ, లైవ్ స్కెచింగ్ ద్వారా 
డాక్యుమెంట్ చేశారు. ఈ కార్యక్రమానికి 
అశోకా స్కూల్ ఆఫ్ ప్లా నింగ్ అండ్ ఆర్కిటె -
క్చర్ విద్యార్థు లను కూడా ఆహ్వానించారు. 
ఇరు కళాశాలల విద్యార్థు లు తమ పనులను 
పరస్పరం పంచుకుని, వారసత్వ పరిరక్షణ, 

నిర్మాణ విద్యపై చర్చించారు.
ప్రదర్శనను సందర్శించిన ఆలయ అధికా -
రులు, సిబ్బంది, స్థా నికులు, పర్యాటకులు 
విద్యార్థు ల షీట్లు , మోడల్స్ ను ఆసక్తిగా పరిశీ-
లించారు. విద్యార్థు లను అభినందిస్తూ వారి 
అధ్యయన వివరాలను అడిగి తెలుసుకున్నా-
రు. తరగతి గదికే పరిమితం కాకుండా చారి -
త్రక కట్టడాన్ని ప్రత్యక్షంగా అధ్యయనం చేసి, 
డాక్యుమెంట్ చేసి ప్రజలతో పంచుకోవడం ఈ 
కార్యక్రమం ప్రత్యేకతగా నిలిచింది.

వేయి స్తంభాల గుడిలో భవిష్యత్ ఆర్కిటెక్ట్ ల సందడి

	 అనుమతి లేకుండా లింగ 
నిర్ధా రణ పరీక్షలు

	 2 పోర్టబుల్‌ స్కానింగ్‌ మిషన్లు 
సీజ్‌

	 ఆడ శిశువు అని తేలితే 
అబార్షన్‌కు రెఫర్‌

	 నెక్కొండ‌, కాశిబుగ్గ కేంద్రాల్లో 
వ‌రంగ‌ల్ వైద్య ఆరోగ్య శాఖ 
అధికారుల‌ దాడులు

కాకతీయ, వరంగల్‌  ప్రతినిధి : వరంగల్‌ 
జిల్లా లో అనుమతి లేకుండా నిర్వహిస్తున్న 
అక్రమ స్కానింగ్‌ కేంద్రాలపై వైద్య ఆరోగ్య 
శాఖ అధికారులు దాడులు నిర్వహించారు. 
డీఎంహెచ్‌వో డాక్టర్‌ బి. రాజా రెడ్డి ఆదేశాల 
మేరకు నెక్కొండ, కాశీబుగ్గ ప్రాంతాల్లో  చేప-
ట్టిన తనిఖీల్లో  2 పోర్టబుల్‌ స్కానింగ్‌ మిషన్ల -

ను సీజ్‌ చేశారు. 8 మందిపై కేసులు నమోదు 
చేసి, పలువురిని అదుపులోకి తీసుకున్నారు. 
నెక్కొండలోని ఉపేందర్‌ ఆసుపత్రిలో ప్రోగ్రాం 
అధికారి డాక్టర్‌ సాజిదా బృందం పోలీస్‌, 
రెవెన్యూ అధికారులతో కలిసి తనిఖీలు నిర్వ-
హించింది. రిజిస్ట్రేషన్‌ లేకుండా, అర్హతలు 
లేని డాక్టర్‌ పార్థు  స్కానింగ్‌ చేస్తూ లింగ నిర్ధా -
రణ పరీక్షలు నిర్వహిస్తున్నట్లు  గుర్తించారు. 
మిషన్‌ను సీజ్‌ చేసి కేసు నమోదు చేశారు. 
మిషన్‌ను అద్దెకు ఇస్తున్న గణేష్‌, కేసులను తీ -
సుకువస్తున్న పద్మను అదుపులోకి తీసుకుని 
మొబైల్‌ ఫోన్లు , ద్విచక్ర వాహనం స్వాధీనం 
చేసుకున్నారు.
ఇంట్లో నే పోర్టబుల్‌ స్కానింగ్‌
కాశీబుగ్గ వివేకానంద కాలనీలో ప్రోగ్రాం 
అధికారి సయ్యద్‌ ఇక్తిదార్‌ అహ్మద్‌ బృందం ఇం -
తేజార్‌గంజ్‌ పోలీసులతో కలిసి దాడి చేసింది. 

స్టా ఫ్‌ నర్స్‌ చిర్ర మాధవి తన బంధువు నిరోషతో 
కలిసి ఇంట్లో నే స్కానింగ్‌ చేస్తున్నట్లు  గుర్తిం-
చారు. పోర్టబుల్‌ మిషన్‌ను సీజ్‌ చేసి, నిరోష, 
గణేష్‌పై కేసు నమోదు చేశారు. మిషన్‌ను 
దిలీప్‌ విక్రయించినట్లు  ప్రాథమిక విచారణలో 
తేలింది. లింగ నిర్ధా రణలో ఆడ శిశువు అని 
తేలిన గర్భిణులను గర్భస్రావం కోసం మహ-
బూబాబాద్‌లోని ఆర్‌ఎంపీ మహేందర్‌, నెక్కొం -
డలోని డాక్టర్‌ అంజన్‌ కుమార్‌ వద్దకు పంపుతు-
న్నట్లు  అధికారులు గుర్తించారు. నిందితులపై 
పీసీపీఎన్‌డీటీ చట్టం–1994 ప్రకారం కేసులు 
నమోదు చేసి దర్యాప్తు చేస్తున్నట్లు  పోలీసులు 
తెలిపారు. అక్రమ స్కానింగ్‌, లింగ నిర్ధా రణ 
పరీక్షలపై వైద్య ఆరోగ్య, పోలీస్‌, రెవెన్యూ 
శాఖల సమన్వయంతో నిరంతరం తనిఖీలు 
కొనసాగిస్తామని డీఎంహెచ్‌వో డాక్టర్‌ రాజా 
రెడ్డి హెచ్చరించారు.

అక్రమ స్కానింగ్‌ కేంద్రాలపై కొరడా


